
	PJESA 1: PËRMBLEDHJE EKZEKUTIVE (maksimumi 2 faqe)

	PËRKUFIZIMI I PROBLEMIT
Cili është problemi në shqyrtim dhe cilat janë shkaqet e tij? Jepni arsyet e nevojës së ndërhyrjes  së qeverisë. (jo më shumë se 10 rreshta)
Problematikat janë të natyrës rregullatore dhe jo rregullatore. Problemi ka natyrë rregullatore dhe lidhet me vakumin ligjor, që krijohet nga mungesa e dispozitave ligjore për zbatimin e të drejtës së autorit në fushën digjitale, jo vetëm për mbrojtjen e mbajtësve të të drejtave. 
Një problem tjetër është disponueshmëria ndërkufitare e shërbimeve plotësuese online për programet televizive dhe radiofonike të transmetuara e ritransmetuara brenda Republikës së Shqipërisë. Zhvillimet teknologjike të dekadave të fundit ndikojnë në shkeljen e të drejtës së autorit në këtë fushë, ndërkohë që Republika e Shqipërisë ka një kuadër të paplotë ligjor duke e bërë të pamundur që organet rregullatore të veprojnë pa dispozita ligjore. 
Gjithashtu, shfaqen problematika me administrimin kolektiv të të drejtave të autorit, për shkak të vakumeve ligjore të cilat ndikojnë në zbatimin korrekt të ligjit nga grupet e interesit. Një tjetër problemtaikë e shfaqur për shkak të mungesës së kuadrit të plotë ligjor është mungesa e konceptit të fonogramit (dhe mbajtësit të së drejtës së fonogramit) në dispozitat që kanë të bëjnë me veprat pa autor. Në të njëjtën kohë paraqitet një problem thelbësor edhe në zbatimin e të drejtave në fushën digjitale. Në këtë kontekst, kemi të bëjmë me një problem me natyrë jorregullatore, sepse organizimi dhe kapacitetet aktuale të strukturave shtetërore, të cilat janë të ngarkuara me të drejtën e autorit janë të pamjaftueshme për të zbatuar dispozitat ligjore dhe për të siguruar mbrojtje të mirë të të drejtave të autorit dhe implementim efektiv të kuadrit ligjor, si në formën tradicionale në tregun e brendshëm ashtu edhe në internet. 
Nisur nga detyrimet ndërkombëtare të procesit të përafrimit të legjislacionit, me qëllim anëtarësimin në Bashkimin Evropian, Shqipëria angazhohet të ketë të njejtin nivel mbrojtjeje të të drejtave të autorit me atë të vendeve anëtare të BE dhe për t’u përshtatur me ndryshimet teknologjike duke garantuar mbrojtjen e të drejtave të autorit, është e nevojshme të merren nisma politike. Rrjedhimisht, nëpërmjet kësaj nisme, do të mund të kryhet përafrimi me pesë direktiva të Bashkimit Evropian, të cilat renditen në rubrikat në vijim. Pavarësisht, se aktualisht keminjë nivel përafrimi të mirë me acquis e BE-sëShqipëria duhet të sigurojë përafrim më të plotë. Kjo u evidentua edhe në progres raportin e vitit 2023, në të cilin Komisioni Europian në gjetjet e tij për kapitullin 7 (pronësia intelektuale). Duke mbajtur në vëmendje që problemi nuk gjen zgjidhje vetëm me parashikimin e këtyre të drejtave në dispozita ligjore është me shumë rëndësi të krijohen dhe struktura të veçanta të specializuara të cilat janë të ngarkuara me zbatimin dhe mbrojtjen e tyre.
Ndërhyrja e qeverisë është thelbësore jo vetëm për të plotësuar detyrimet në lidhje me anëtarësimin në Bashkimin Evropian por edhe për të garantuar zbatimin e të drejtave të autorit në përputhje me situatat aktuale. 

	 OBJEKTIVAT
Cilat janë objektivat dhe rezultatet e synuara të propozimit? (jo më shumë se 7 rreshta).
Objektivat janë: 

1. Parandalimi dhe ndalimi i shkeljeve të të drejtave të autorit në tregun e brendshëm dhe në shkëmbimet ndërkufitare përmes legjitimimit të autorizimeve shumë territoriale për muzikën në fushën digjitale;  

2. Rritja e transparencës dhe lehtësimit në verifikimin nëpërmjet ekspozimit të bazës së të dhënave të së drejtës së autorit online; 
3. Rritja e ndërgjegjësimit dhe edukimit publik në Shqipëri lidhur me të drejtat e autorit (publiku i gjerë, nxënës, studentë, mbajtësit e të drejtave);;

4. Rritja e bashkëpunimit mes agjencive të administrimit kolektiv;
5. Përafrimi i legjislacionit kombëtar në lidhje me të drejtat e autorit në përputhje të plotë me acquis së BE-së në fushën e të drejtave të autorit, brenda vitit 2025;

6. Rritje e performancës së Drejtorisë për të Drejtën e Autorit nëpërmjet automatizimit dhe informatizimit të proceseve të punës;

7. Përmirësimi i faqes zyrtare me të dhënat e DDA-së;
8. Përmirësimi i kuadrit ligjor dhe forcimi i zbatimit të tij, nëpërmjet miratimit të ndryshimeve dhe shtesave në ligjin nr. 35/2016, për të adresuar shkeljet e së drejtës së autorit në mjediset digjitale, veçanërisht në luftën kundër piraterisë në internet. 
9. Rritja me 20% e numrit të rasteve të identifikuara dhe të trajtuara për shkelje të së drejtës së autorit në internet brenda një viti nga ndërmarrja e politikës, brenda vitit 2027; 

10. Zhvillimi dhe forcimi i institucioneve, të përfshira në zbatimin e të drejtave të Pronësisë Intelektuale, brenda vitit 2026;

11. Ri-organizimi i Drejtorisë për të Drejtën e Autorit për të garantuar zbatim më efikas të kuadrit ligjor, mbi të drejtat e autorit, brenda vitit 2026.



	OPSIONET E POLITIKAVE
Cilat janë opsionet kryesore të politikave? Duhet të bëni krahasimin e avantazheve/përfitimeve  kryesore dhe të dizavantazheve/kostove të opsioneve të mundshme. (jo më shumë se 7 rreshta) 
Opsioni 0- Ruajtja e Status quo-se- parashikon vijimin me kuadrin ligjor aktual, konkretisht me ligjin nr. 35/2015 “Për të drejtën e autorit dhe të drejtat e tjera të lidhura me to”, pa ndërhyrje ligjore apo politike. Ky opsion nuk adreson problematikat e evidentuara në fushën e së drejtës së autorit, veçanërisht në mjedisin digjital dhe në menaxhimin kolektiv. Si rezultat, vakumi ligjor mbetet i pandryshuar, kostot për mbajtësit e të drejtave vijojnë të jenë të larta dhe sfidat me të cilat përballen qytetarët, bizneset dhe shoqëria në tërësi mbeten të njëjtat. Megjithëse nuk sjell kosto shtesë financiare, ky opsion nuk sjell asnjë përfitim dhe krijon pasoja negative për shkak të mosadresimit të detyrimeve ndërkombëtare dhe të kërkesave të përafrimit me legjislacionin e BE.
Opsioni 1 – Ndërhyrja me akte nënligjore

Opsioni 1 synon rregullimin e problematikave përmes hartimit të akteve nënligjore. Kjo qasje konsiderohet më e shpejtë, më praktike dhe me kosto më të ulët, pasi shmangen procedurat e gjata parlamentare dhe kërkesat për konsultime të zgjeruara. Megjithatë, kuadri ekzistues ligjor nuk përmban dispozita autorizuese që të mundësojnë nxjerrjen e akteve nënligjore për çështjet e së drejtës së autorit në internet. Për më tepër, shumë prej çështjeve në shqyrtim kërkojnë ndryshime substanciale në ligj dhe nuk mund të zgjidhen vetëm me akte nënligjore. Referuar hierarkisë kushtetuese të akteve normative, kjo qasje është e pamjaftueshme për të siguruar përafrimin me direktivat e BE dhe nuk i jep përgjigje të plotë sfidave ligjore dhe teknologjike aktuale.
Opsioni 2 – Ndryshimi i ligjit ekzistues (Opsioni i preferuar)

Opsioni 2 synon plotësimin dhe ndryshimin e ligjit ekzistues nr. 35/2016 për të adresuar boshllëqet që kanë krijuar problematika në zbatimin e së drejtës së autorit. Ky opsion konsiderohet më efikas, pasi ndërhyrjet fokusohen vetëm në dispozitat problematike, duke ruajtur strukturën aktuale të ligjit. Përmirësimet sigurojnë adresimin e zhvillimeve të reja digjitale, rritjen e mbrojtjes ligjore dhe forcimin e mekanizmave të zbatimit. Përfitimet kryesore përfshijnë efikasitet më të lartë, kosto më të ulëta, harmonizim më të mirë me sistemin ekzistues institucional dhe zbatim më të shpejtë. Megjithatë, në rast se problematikat kërkojnë riformulim tërësor të fushës, plotësimet e pjesshme mund të rezultojnë të pamjaftueshme dhe nuk sigurojnë harmonizim të plotë me acquis të BE.

Opsioni 3 – Hartimi i një ligji të ri

Opsioni 3 parashikon hartimin e një ligji tërësisht të ri për të drejtën e autorit, duke shfuqizuar ligjin aktual. Edhe pse një ligj i ri ofron mundësi për një strukturë më të qartë dhe përfshin të gjitha ndryshimet e synuara, ai sjell të njëjtat rezultate përmbajtësore si opsioni 2, por me kosto më të larta financiare dhe kohë më të gjatë për hartim, konsultim dhe miratim. Ndërhyrja e shpeshtë në legjislacion mund të cenojë sigurinë juridike, veçanërisht kur ndryshimet nuk prekin më shumë se 50% të ligjit ekzistues. Për këtë arsye, opsioni nuk konsiderohet i përshtatshëm, pasi mbetet më pak efikas dhe më i kushtueshëm krahasuar me opsionin e preferuar.

Opsioni 4 – Opsioni jo-rregullator (Fushata ndërgjegjësuese)

Opsioni 4 synon rritjen e ndërgjegjësimit për të drejtën e autorit përmes fushatave edukimore dhe informuese në nivel kombëtar dhe sektorial. Aktivitete si trajnime, takime informuese dhe materiale sensibilizuese ndikojnë pozitivisht në edukimin e publikut, përdoruesve, studentëve dhe profesionistëve. Megjithatë, ky opsion nuk ofron mbrojtje ligjore, nuk adreson boshllëqet ekzistuese në legjislacion dhe nuk krijon mekanizma detyrues apo sanksionues. Ndërsa ka vlerë si masë plotësuese për rritjen e ndërgjegjësimit, ai nuk përmbush objektivat politike dhe ligjore të nevojshme për mbrojtjen efektive të së drejtës së autorit në mjedisin digjital.



	ANALIZA E NDIKIMEVE
Cilat janë ndikimet e opsionit të preferuar? Kjo duhet të përshkruajë ndikimet në mënyrë sasiore (monetare) dhe cilësore (narrative) mbi buxhetin dhe grupet e tjera të prekura. (jo më shumë se10 rreshta)
Implementimi i opsionit të preferuar parashikohet të sjellë ndikime në grupet e mëposhtme, të cilët paraqiten edhe në grafik:

Për autoritetet publike: Rrit përgjegjësitë për zbatimin e të drejtave të autorit në fushën digjitale përmes krijimit të strukturave të përgjegjshme, transparente siç është rasti i riorganizimit të Drejtorisë për të Drejtën e Autorit. Rrit bashkëpunimin mes strukturave siç janë AKEP dhe ISHMT, insitucionet edukuese. 

Sektori privat: Mbajtësit e të drejtës, Agjencitë e Administrimit Kolektiv (AAK) dhe ofruesit e ndryshëm të shërbimit (mediatik apo platforma digjitale), të cilët kanë detyrime të shtuara.Transmetuesit mund të shohin një rritje prej 5-15% të të ardhurave duke arritur tregje të reja brenda BE-së dhe për vendet që përafrojnë rregullat ligjore të ngjashme me BE. Duke thjeshtuar procesin e licencimit dhe duke zvogëluar ngarkesën administrative, transmetuesit mund të kursejnë 1 milion deri në 3 milionë euro në vit.
Institucionet e kulturës si: arkivat publike, bibliotekat publike, muzetë, institucionet arsimore e shkencore dhe institucionet sociale (bamirëse) do të kenë ndikime sociale sepse mund të riprodhojnë (përfshirë në mënyrë digjitale) një vepër të autorit nga kopja e tyre pjesë e koleksionit të përhershëm, me anë të çdo mjeti, për konservimin dhe ruajtjen, restaurimin teknik dhe riparimin e materialeve, administrimin e një koleksioni të përhershëm, për nevoja të tjera të institucionit nëse nuk kanë qëllime direkte ose indirekte për përfitim ekonomik. Mbrojtja e inovacionit dhe krijimtarisë intelektuale, përmes garantimit të të drejtave të autorit dhe të drejtave të lidhura me to, ka një rëndësi të veçantë nga pikëpamja kulturore
Palë të treta (grupet e interesit dhe mbajtësit e të drejtave): Përdoruesit e të drejtës së autorit, të cilët përfshijnë kryesisht konsumatorët/përdorues të shërbimeve. Ndikimi për konsumatorët mund të jetë një ulje e mundshme të tarifave të abonimeve prej 1 deri në 5 euro në muaj për shkak të kursimeve që mund të kalojnë tek konsumatorët përmes tarifave më të ulëta për shërbimet satelitore dhe kabllore. Përdoruesit do të kenë qasje më të lehtë në repertorët kombëtarë si dhe ato ndërkombëtarë për muzikën. Kjo do të lehtësonte aksesin ndërkufitar për përmbajtjet që lidhen me kulturën dhe do të pasuronte kështu diversitetin kulturor.
Për sa i përket ndikimeve sociale, në mënyrë të përmbledhur evidentohet se ndikmet mbi mbajtësit e të drejtave (autorë, krijues, producentë, botues) janë pozitive dhe negative. Ndër ato pozitivet përmendim mbrojtjen efektive të të drerjtave të tyre, rritja e ndërgjegjësimit publi dhe institucional për rëndësinë e të drejtave të autorit, mbështetja më e strukturuar nga shteti, nxitje e krijimtarisë dhe inovacionit, zgjerim i sistemit të administrimit kolektiv të detyrueshëm, përfaqëesim i platformave digjitale në tregun kombëtar dhe zgjerim i industrisë kreative të Republikës së Ahqipërisë përtej kufijve. Ndikimet negative lidhen me rritjen e angazhimeve shtesë për autorët dhe mbajtësit e të drejtave për sa i përket procedurave dhe raportimeve për shkeljen e të drejtave të autorit.
Te konsumatorët e përmbajtjes (publiku i gjerë, përdoruesit digjitalë, studentë, institucione edukimi) ndikimet pozitive përfshijnë rritjen e cilësisë dhe aksesit të sigurt në përmbajtje ligjore dhe promovimin e ndërgjegjësimit për të drejtën e autorit. Ndikimet negative lidhen me kufizimin e përmbajtjeve aktuale me të drejtë autorit për shkak të rritjes së kontrollit ndaj përdorimeve pirate.
Në shërbimet ndërmjetëse dhe platformat online (media, oshma, portale, platforma streaming) për sa i përket ndikimeve pozitive listojmë qartësinë më të madhe ligjore në lidhje me shkeljen e të drejtave të autorit online, mundësi për partneritet me të drejta me mbajtësit e të drejtave, ndërsa ndikim negativ është rritja e detyrimeve ligjore dhe teknike për monitorimin ose raportimin e përmbajtjes të cilat kërkojnë investime shtesë në sisteme teknologjike ose burime njerëzore.
Në shoqërinë në tërësi, ndikimet pozitive lidhen me promovimin e kulturës së respektimit të krijimeve intektuale, si dhe rritje e kontributit të industrisë kreative në ekonomi. Ndikimet negative janë të kufizuara dhe kanë të bëjnë me rezistencën sociale fillestare nga grupet të cilat janë mësuar me përmbajtjet pirate të lira dhe pa kufizime.
Në vija të përgjithshme, mund të thuhet se implementimi i këtij opsioni sjell ndikime pozitive në arritjen e objektivave të politikës, po aq sa edhe në qëllimet kryesore të kuadrit rregullator aktual lidhur me balancimin e të drejtave të autorëve si dhe mbështetjes së ekonomisë krijuese. Ndër ndikimet e drejtpërdrejta përmendim: përmbushjen e angazhimit për përafrimin e legjislacionit kombëtar me acquis të BE, rritjen e transparencës së institucioneve në varësi të Këshillit të Ministrave, përmbushjen e angazhimeve të marra nga aktet e bashkëpunimit ndërkombëtar, progres në lidhje me qeverisjen e hapur dhe rritjen e përgjegjëshmërisë së autoriteteve publike për zbatimin e legjislacionit në fuqi. Për sa i përket ndikimeve jo të drejtpërdrejta lidhen me bashkëpunimin e strukturave qeveritare me grupet e interesit, avancim i procesit të intergimit, përmirësim i klimës së bashkëpunimit e interesit të huaj në industrinë kreative.
Sa më sipër, do të shoqërohet edhe me ndikime monetare në buxhetin e shtetit, të cilat kryesisht vijnë për shkak të ndryshimit të strukturës përgjegjëse kryesore për zbatimin e ligjit për të drejtat e autorit, në një Drejtori të Përgjithshme. Shpenzimet që sjell ky projektligj lidhen vetëm me pagat për punonjësit që i shtohen strukturës ekzistuese të DDA-së, të cilët do të jenë përgjegjës për zbatimin e disa prej përgjegjësive dhe detyrimeve të shtuara.Aktualisht në Drejtorinë për të Drejtën e Autorit janë 8 punonjës: 1 Drejtor Drejtorie, 2 Përgjegjës Sektori dhe 5 Specialistë. Me ndryshimin e strukturës dhe krijimin e Drejtorisë së Përgjithshme shtohen: 1 Drejtor i Përgjithshëm (1 në total), 1 Drejtor Drejtorie (2 në total), 1 Përgjegjës Sektori (3 në total) dhe 8 Specialistë (13 në total). Duke patur parasysh që planifikohet një shtesë në staf, 1 Drejtor i Përgjithshëm, 2 Drejtorë Drejtorie, 3 Përgjegjës Sektori dhe 13 Specialistë, efektet financiare për buxhetin e në total janë 30,166,800 lekë, bruto, në vit. Pavarësisht kostove të shtuara në buxhet, përfitimet që priten nga krijimi i Drejtorisë së Përgjithshme janë të rëndësishme, por në këtë fazë nuk mund të përllogariten saktësisht në vlerë monetare. Kjo për arsye se janë janë të shpërndarë në shumë sektorë dhe nuk mund të maten drejtpërdrejtë, kërkojnë studime të thelluara të tregut, janë përfitime me ndikim afatgjatë për zhvillimin institucional dhe ekonomik të vendit, ose janë përfitime administrative dhe sociale që nuk përkthehen në të ardhura direkte për buxhetin.


	ARSYETIMI I OPSIONIT TË PREFERUAR

Shpjegoni arsyet për zgjedhjen e opsionit të preferuar. Ju lutemi jepni nëse është e mundur koston  dhe përfitimin me vlerë të përcaktuar monetare. (jo më shumë se 7 rreshta)

Opsioni i zgjedhur është opsioni nr. 2, pasi problemi ka karakter rregullator pasi është opsioni që i shërben më së miri qëllimit dhe arritjes së objektivave. Ky është parë si opsioni i preferuar, pasi nëpërmjet ndryshimit dhe shtimit të dispozitave të reja do të bëhej i mundur adresimi i problematikave me qëllim përmirësimin e rregullave dhe procedurave të legjislacionit aktual për të drejtën e autorit, duke pasur në fokus nga njëra anë interesin e mbajtësve të të drejtave dhe të drejtat e tyre ekskluzive nga krijimet intelektuale dhe nga ana tjetër përdoruesit e të drejtës së autorit. Nga pikëpamja e teknikës legjislative është opsioni i preferuar për shkak se nuk parashikohet të kryhen ndryshime që prekin më shumë se 50% të dispozitave të ligjit. Ndryshimi i dispozitave aktuale ose shtimi i dispozitave të reja është një mjet i mjaftueshëm dhe i përshtatshëm për adresimin e problemit dhe arritjen e objektivave pasi problematikat e evidentuara mund të adresohen më së miri me ndryshimet në dispozitat e ligjit në fuqi dhe përfshirjes së dispozitave të reja ku shihet e nevojshme. Ndryshimet në ligjin ekzistues mund të përshtaten më lehtë me aktet nënligjore ekzistuese dhe institucionet e zbatimit, duke reduktuar nevojën për reforma të gjera strukturore. Meqë boshllëqet në ligjin aktual janë burimi kryesor i problemeve, adresimi i tyre përmes ndryshimeve të qarta dhe të synuara siguron një zgjidhje efektive. Nga pikëpamja financiare ndryshimet e propozuara ligjore janë mjaftueshëm dhe të përshtatshëm, pasi problematikat e evidentuara mund të adresohen më së miri me ndryshimin e dispozitave në fuqi, me më pak kosto. Gjithashtu kostot në buxhetin e shtetit lidhen vetëm me shtimin e punonjësve të drejtorisë. Krahasuar me miratimin e një ligji të ri, ky opsion kërkon më pak burime financiare dhe kohë për konsultime e miratim. Në tërësi ka kosto më të ulët dhe zbatim më të shpejtë.
Kostoja e përllogaritur në total e opsionit të preferuar mbi buxhetin e shtetit gjatë periudhës

3-vjeçare menjëherë pas miratimit të ligjit (kostoja në total në lek, çmimet aktuale, në terma nominalë):

Viti 1
Viti 2
Viti 3
Lekë  30,166,800
Lekë  30,166,800
Lekë  30,166,800


	KONSULTIMI

Jepni një përmbledhje të çdo konsultimi të kryer (me kë dhe si jeni konsultuar? (jo më shumë se 5 rreshta)

Me datë 13.3.2025 është mbajtur takim me anëtarët e GNPIE për kapitullin 7 dhe anëtarët e shoqërisë civile të regjistruar në Platformën e Partneritetit të Integrimit Evropian (PPIE), përfaqësues të agjencive të administrimit kolektiv, ofruesit e shërbimeve mediatike, subjekte përdorues si shoqata e bareve dhe restoranteve, turizmit, hoteleve, shoqata e tregtisë elektronike, shoqata e të verbërve etj. Në takimin e zhvilluar janë bërë të njohur grupet e interesit për ndryshimet ligjore dhe për kryerjen e konsultimit publik.

Projektligji “Për disa shtesa dhe ndryshime në ligjin nr. 35, datë 31.3.2016 “Për të drejtat e autorit dhe të drejtat e tjera të lidhura me to”, është publikuar në Regjistrin Elektronik për Njoftimet dhe Konsultimet Publike më datë 17.03.2025 deri më datë 09.05.2025, për t’ju nënshtruar komenteve dhe sugjerimeve të palëve të interesuara për përmbajtjen dhe përmirësimin e projektligjit, nga momenti i publikimit deri në miratimin përfundimtar të tij. Njoftimi për publikimin e projektligjit në konsultim publik është bërë edhe nëpërmjet adresës elektronike dda@meki.gov.al më datë 28.3.2025, te grupet e interesit, ndër të cilët përmendim në mënyrë të përmbledhur: Sporteli unik për kryerjen e funksionit të mbledhjes së shpërblimeve, agjencitë e administrimit kolektiv (AKDIE, Albautor, FAAD, Faber Collective Fonogram), ofruesit e shërbimit mediatik audioviziv (Top Channel, Digitalb, Klan, RTSH, Tring), ofruesit e shërbimit radio (TopAlbania Radio, Club FM, Radio Nacional), OTT/IPTV/Ofruesit e shërbimit përmes internetit (Abissnet, Digicom, One Albania, Vodafone, Maxcom),  Institucione të tjera si Shoqata Shqiptare e Tregtisë Elektronike, Shoqata e Bareve dhe Restoranteve, Shoqata Shqiptare e Turizmit, Shoqata Bashkimi Tregtar Shqiptar, Shoqata e të Verbërve të Shqipërisë, Institucionet e kulturës si Arkivi Qendror Shtetëror i Filmit, Muzeu Historik Kombëtar, Botuesve si Shoqata e Botuesve Shqiptarë, etj. 
Paraprakisht, më datë 17.4.2025 është zhvilluar një takim me grupet e interesit, të cilët janë përfshirë dhe në platformën PPIE (Platforma Partneritetit për Integrimin Evropian), në të cilin janë prezantuar në mënyrë të përgjithshme ndryshimet në ligjin për të drejtat e autorit dhe sfidat me të cilat po përballet kjo fushë.

Në datë 9.5.2025 ka përfunduar afati i konsultimit publik. Pas përfundimit të këtij afati janë përcjellë në rrugë elektronike dhe shkresore komentet e këtyre subjekteve:

· Ofruesve të shërbimit mediatik audioviziv: Top Channel, TV Klan, Vizion Plus, Tring, DigitAlb, më datë 9.5.2025 në adresën elektronike dda@meki.gov.al, dhe fizikisht nga TV Klan me nr. 6599 prot., datë 13.5.2025;

· Agjencia e administrimit kolektiv: Albautor më datë 9.5.2025 në adresën elektronike dda@meki.gov.al dhe fizikisht me nr. 3957/1 prot., datë 9.5.2025;

· Shoqëria civile: ARS Legal & Financial Services fizikisht me nr. 6533 prot., datë 12.5.2025. 
Komentet dhe sugjerimet e përcjella nga këto subjektet lidhen me: rolin e Sportelit unik dhe faturat e lëshuara prej tij; terminologjinë e përdorur; gjobat për kundravajtjet administrative, kontratat e të drejtës së autorit, ndryshimet që lidhen me proceset teknike të direktivës 2019/789 SatCab II, të drejtat e autorëve dhe agjencitë e administrimit kolektiv etj. Komentet në një numër të konsiderueshem, janë pranuar, megjithate shumica nuk janë marrë në konsideratë, për mungesë të bazës ligjore, interpretime të pasakta të Acquis të BE, apo mospërputhje me normat minimale dhe të  detyrueshme të ligjit për të drejtën e autorit. Duke qenë se janë shumë dhe për të garantuar që secila prej tyre është trajtuar me rigorozitet dhe seriozitetin e nevojshëm, janë të reflektuara në tabeën shoqëruese, me argumentet e nevojshme. 
 

	ZBATIMI DHE MONITORIMI

Si do të organizohen zbatimi dhe monitorimi?(jo më shumë se 5 rreshta)

Drejtoria e Përgjithshme për të Drejtën e Autorit, në ministrinë përgjegjëse për të drejtën e autorit, do të vijojë të jetë institucioni publik përgjegjës për hartimin e politikave dhe zbatimin e ligjit për të drejtat e autorit. Referuar ligjit në fuqi, organizimi aktual i Drejtorisë për të Drejtën e Autorit (DDA) nuk ka kapacitetet e duhura, për këtë arsye, për të përmbushur detyrimet e shtuara nëpërmjet këtij projektligji, në fushën e të drejtës së autorit online, është parashikuar (sikurse propozuar në projektakt) riorganizimi i strukturës ekzistuese të DDA në Drejtori të Përgjithshme. Shtesat propozojnë ngritjen e dy sektorëve të rinj: për mbrojtjen e të drejtës së autorit në internet i cili do të menaxhojë ankesat për shkeljen e të drejtës së autorit dhe komunikimin me institucionet përgjegjëse për trajtimin e këtyre shkeljeve, si dhe sektori i promovimit të së drejtës së autorit në tërësinë e saj, ndërsa parashikimet e tjera mbeten detyrë dhe përgjegjësi e strukturave ekzistuese. Kjo strukturë do të bashkëpunojë me autoritetet e tjera publike si ISHMT dhe AKEP për sa i përket adresimit të problematikave lidhur me shkeljet e së drejtës së autorit, veçanërisht në ambiente digjitale (pirateria në internet). Veçanërisht sepse ISHMT është struktura përgjegjëse për zbatimin e këtij ligji në tregun e brendshëm dhe AKEP është organi rregullator në fushën e komunikimeve elektronike dhe të shërbimit postar, i cili mbikëqyr kuadrin rregullator të përcaktuar nga ligji për komunikimet elektronike, nga ligji për shërbimin postar dhe nga politikat e zhvillimit (fusha online). Me qëllim monitorimin e plotë të efektit të ndërhyrjes ligjore, Drejtoria e Përgjithshme e të Drejtës së Autorit do të bashkëpunojë ngushtësisht me të gjithë grupet e interesit për të mbledhur të dhëna, si dhe duke kryer sondazhe për të vlerësuar situatën faktike.


PJESA 2: BAZA KRYESORE E ANALIZËS DHE E PROVAVE

Historik
Jepni kontekstin e politikës.
Mbrojtja e të drejtës së autorit në Shqipëri, ka kaluar në faza të ndryshme, duke filluar me Kodin Civil të vitit 1929 dhe më pas në Kodin Civil të vitit 1981. Ligji i parë specifik që rregullon të drejtën e autorit, ishte ligji nr. 7564, datë 19.05.1992 “Për të drejtën e autorit”, i shfuqizuar nga Ligji nr. 9380, datë 28.04.2005, “Për të drejtat e autorit dhe të drejtat e tjera të lidhura me të”. Në 2016, miratohet ligji 35/2016 “Për të drejtat e autorit dhe të drejtat e tjera të lidhura me to” (ndryshuar në 2022) në kuadër të përafrimit të legjislacionit kombëtar më acquis të BE dhe në përputhje me angazhimet e ndërmarra nga Republika e Shqipërisë. 
Ligji 35/2016 “Për të drejtat e autorit dhe të drejtat e tjera të lidhura me to”, i ndryshuar, është pjesërisht i harmonizuar me direktivat e BE, pjesë e acquis në lidhje me të drejtën e autorit dhe të drejtat e tjera të lidhura me to. Si vijon janë direktivat dhe rregullat kryesore të cilat janë pjesë e legjislacionit kombëtar sipas nivelit të përafrueshmërisë: 
Direktivat dhe rregulloret kryesore që përbëjnë acquis të BE për të drejtat e autorit përfshijnë:
1. Direktiva InfoSoc
, e cila harmonizon të drejtat ekskluzive të autorëve, interpretuesve, producentëve dhe transmetuesve për të autorizuar ose ndaluar riprodhimin, komunikimin në publik dhe shpërndarjen e veprave të tyre dhe çështje të tjera – e përafruar plotësisht;
2. Direktiva për qiranë dhe huadhënien
, e cila harmonizon të drejtën e autorëve, interpretuesve, producentëve dhe transmetuesve për të autorizuar ose ndaluar dhënien me qira dhe huadhënien e veprave të tyre dhe objekteve të tjera – e përafruar plotësisht;
3. Direktiva për të drejtën e rishitjes
, e cila u jep autorëve të veprave origjinale të artit të drejtën për të marrë një shpërblim për çdo rishitje të veprave të tyre – e përafruar plotësisht;
4. Direktiva për transmetimet satelitore dhe kabllore
, e cila harmonizon rregullat në lidhje me transmetimin e veprave të mbrojtura me ritransmetim satelitor dhe kabllor – e përafruar plotësisht;
5. Direktiva për programet kompjuterike
, e cila harmonizon mbrojtjen ligjore të programeve kompjuterike si vepra letrare – e përafruar plotësisht;
6. Direktiva për zbatimin e të drejtave të pronësisë intelektuale (IPRED)
, e cila krijon një sistem për zbatimin e të drejtave të pronësisë intelektuale në BE, duke përfshirë mjetet juridike civile, urdhrat, shpërblimin e dëmeve, provat, masat e përkohshme dhe sanksionet – e përafruar plotësisht;
7. Direktiva e bazës së të dhënave
, e cila harmonizon mbrojtjen ligjore të bazave të të dhënave si koleksione të dhënash ose materialesh të tjera të rregulluara në mënyrë sistematike ose metodike – e përafruar plotësisht; 
8. Direktiva e afateve të mbrojtjes
, e cila harmonizon kohëzgjatjen e mbrojtjes së të drejtave të autorit dhe të drejtave të lidhura në BE, duke e zgjatur atë deri në 70 vjet pas vdekjes së autorit ose autorit të fundit të mbetur gjallë në rastin e një vepre në bashkautorësi – e përafruar plotësisht;
9. Direktiva për veprat pa autor
, e cila lejon disa përdorime të veprave, autorët ose mbajtësit e të drejtave të të cilave nuk dihen ose nuk mund të gjenden, si digjitalizimi nga institucionet e trashëgimisë kulturore – e përafruar plotësisht;
10. Direktiva CRM
, e cila rregullon administrimin kolektiv të të drejtave të autorit dhe të drejtave të lidhura me to dhe lehtëson autorizimin shumë territorial të veprave muzikore online në BE – pjesërisht e përafruar; 
11. Direktiva dhe Rregullorja e Marrakeshit
, të cilat zbatojnë Traktatin e Marrakeshit në BE, duke lejuar disa përdorime të veprave për të mirën e personave që janë të verbër, me shikim të dëmtuar ose ndryshe me aftësi të kufizuara në leximin e veprave të printuara – e përafruar plotësisht;
12. Direktiva e re për të drejtat e autorit, e njohur ndryshe si direktiva për të drejtat e autorit në tregun unik digjital (ose CDSM)
, e cila përditëson dhe modernizon ligjin e BE për të drejtat e autorit për epokën digjitale, duke përfshirë përjashtime dhe kufizime të reja, të drejta të reja për botuesit e shtypit dhe përmbajtjen në internet, ndarjen e ofruesve të shërbimeve, rregulla të reja për nxjerrjen e tekstit dhe të dhënave, shpërblim të drejtë për autorët dhe interpretuesit dhe akses të zgjeruar ndërkufitar në përmbajtjen online – e pa përafruar;
13. Direktiva e re për disa transmetime online të organizatave transmetuese dhe ritransmetimet e programeve televizive dhe radiofonike, dhe ndryshimin e Direktivës së Këshillit 93/83 – e pa përafruar;
Acquis e BE synon të balancojë interesat e mbajtësve të të drejtave, përdoruesve, ndërmjetësve dhe interesit publik, duke marrë në konsideratë veçoritë e sektorëve dhe llojeve të ndryshme të veprave. Njëkohësisht, acquis i BE ka si qëllim të nxisë kreativitetin dhe të stimulojë investimet në këtë sektor, duke promovuar larmishmërinë kulturore dhe përmirësuar aksesin për konsumatorët dhe bizneset ndaj përmbajtjes dhe shërbimeve digjitale në Europë. Ato gjithashtu synojnë të sigurojnë që legjislacioni i BE për të drejtat e autorit të jetë në përputhje me traktatet dhe konventat ndërkombëtare, të tilla si Konventa e Bernës, Marrëveshja TRIPS, Traktati i OBPI për të Drejtën e Autorit dhe Traktati i OBPI për Interpretimet, Ekzekutimet dhe Fonogramet. 

Zbatimi i ligjit kombëtar për të drejtën e autorit shoqërohet me akte nënligjore të cilat adresojnë problematika të ndryshme dhe rregullojnë procedura në lidhje me:
Vendime të Këshillit të Ministrave 

1. Vendim nr. 460, datë 10/07/2024 “Për përcaktimin e procedurave të regjistrimit, organizimit, klasifikimit dhe tarifave të regjistrimit të veprave të të drejtave të autorit”; 

2. Vendim nr. 651, datë 21.11.2023 “Për krijimin e bazës së të dhënave shtetërore ‘Regjistri i të dhënave të të drejtave të autorit dhe të drejtave të tjera të lidhura me to’ dhe përcaktimin e elementeve të regjistrit të të dhënave të hapura për publikun, dokumentar dhe elektronik”; 

3. Vendim nr. 629, datë 8.11.2023 “Për përcaktimin e procedurës dhe mënyrës së kompensimit të drejtë për përdorimin e veprave pa autor”; 

4. Vendim nr. 465, datë 26.7.2023 “Për përcaktimin e listës së pajisjeve dhe tarifave për shpërblimin e arsyeshëm për riprodhimin e veprave të autorit për përdorim privat ose përdorim tjetër personal”; 

5. Vendim nr. 35, datë 18.1.2017 “Për mënyrën e funksionimit, të organizimit dhe të shpërblimit të Këshillit Kombëtar për të Drejtën e Autorit (KKDA); 

6. Vendim nr. 33, datë 18.1.2017 “Për miratimin e tarifave për shërbimet e ofruara nga drejtoria për të drejtën e autorit” 
Vendime të Këshillit Kombëtar për të Drejtën e Autorit  

1. Vendim nr. 2, datë 20.4.2017 “Për miratimin e rregullores së organizimit dhe funksionimit të Këshillit Kombëtar për të Drejtën e Autorit (KKDA)”; 

2. Vendim nr. 3, datë 4.8.2017 “Për miratimin e metodologjisë dhe masës së tarifave të shpërblimit të veprave të mbrojtura nga e drejta e autorit në sistemin e administrimit kolektiv”; 

3. Vendim nr. 2, datë 22.6.2018 “Për disa ndryshime në vendimin nr. 3, datë 4.8.2017, ‘Për miratimin e metodologjisë dhe të masës së tarifave të shpërblimit të veprave të mbrojtura nga e drejta e autorit, në sistemin e administrimit kolektiv”; 

4. Vendim nr. 7, datë 11.10.2018 “Për disa ndryshime në vendimin nr. 3, datë 4.8.2017 ‘Për miratimin e metodologjisë dhe masës së tarifave të shpërblimit të veprave të mbrojtura nga e drejta e autorit në sistemin e administrimit kolektiv’, i ndryshuar”. 
Udhëzime të ministrit përgjegjës për të drejtën e autorit: 

1. Udhëzim nr. 338, datë 2.6.2023 “Për përcaktimin e kritereve dhe procedurave për marrjen e licencës për administrimin kolektiv të të drejtave të autorit, ripërtëritjen e saj, si dhe përcaktimin e kritereve dhe procedurave për pezullimin dhe heqjen e licencës në zbatim të ligjit nr. 35/2016, datë 31.3.2016 ‘Për të drejtat e autorit dhe të drejtat e tjera të lidhura me to’, i ndryshuar”; 

2. Udhëzim nr. 777, datë 24.11.2023 “Për mënyrën e organizimit, funksionimit dhe veprimtarisë së Sportelit unik për kryerjen e funksionit të mbledhjes së shpërblimeve të së drejtës së autorit”. 
Urdhëra të ministrit përgjegjës për të drejtën e autorit: 

1. Urdhër nr. 138, datë 30.3.2017 “Për miratimin e manualit të përkufizimeve në zbatim të ligjit nr. 35/2016 ‘Për të drejtat e autorit dhe të drejtat e tjera të lidhura me to” date 1.3.2023 “Për raportin vjetor të agjencive të administrimit kolektiv dhe Sportelit unik”. 
Memorandume bashkëpunimi  

1. Nr. 3786, datë 5.10.2022 “Memorandium bashkëpunimi ndërmjet ish-Ministrisë së Kulturës dhe Inspektoratit Shtetëror të Mbikëqyejes së Tregut”.

Drejtoria për të Drejtën e Autorit në Ministrisë e Ekonomisë, Kulturës dhe Inovacionit është struktura shtetërore e cila merret me hartimin e politikave për mbrojtjen dhe zbatimin e të drejtës së autorit dhe të drejtave të tjera të lidhura me to. Në vijim Inspektorati Shtetëror i Mbikqyrjes së Tregut është struktura shtetërore përgjegjëse për monitorimin dhe zbatimin në tregun e brendshëm të të drejtave të autorit dhe të drejtave të tjera të lidhura me to. Gjithashtu, Autoriteti i Mediave Audiovizuale është struktura shtetërore e cila është e ngarkuar me zbatimin e të drejtës së autorit në fushën audiovizuale. 

Shqipëria ka bërë avancime të dukshme në lidhje me zbatimin e ligjit për të drejtën e autorit dhe akteve ligjore në zbatim të tij. Referuar Raporteve të Bashkimit Evropian
 Shqipëria ka avancuar jo vetëm me modernizimin dhe plotësimin e legjislacionit në këtë fushë por edhe në zbatimin e të drejtave në tregun e brendshëm, megjithatë “legjislacioni duhet të plotësojë kuadrin rregullator acquis e BE-së në lidhje me të drejtat e autorit dhe të drejtat e tjera të lidhura me to”. 
Problemi në shqyrtim
· Përshkruani natyrën e problemit.
· Identifikoni shkaqet e problemit.
· Përshkruani shtrirjen e problemit.
· Identifikoni grupet e prekura nga ky problem - qeveria / biznesi / shoqëria civile / qytetarët.
· Vlerësoni nëse problemi mund të trajtohet ose jo përmes një ndryshimi të politikave.
Problematikat që paraqiten janë si të natyrës rregullatore, ashtu edhe jorregullatore. 

Rregullatore: Mungesa e dispozitave të përshtatura për mjedisin digjital, boshllëqe ligjore për licencim ndërkufitar, mungesë përputhjeje me acquis.

Jorregullatore: Mungesë kapacitetesh, struktura dhe ekspertizë për të garantuar zbatimin real dhe funksional të ligjit.
Plotësimi i legjislacionit kombëtar me rregulla për fushën e të drejtës së autorit për përdorime të formës digjitale është një nga elementët më të rëndësishëm të kësaj nisme. Sot, me format e reja të teknologjisë, rëndësia e të drejtës së autorit është zhvendosur tërësisht online. Përdorimet dhe aksesi në këto materiale është masiv, por si e tillë edhe pirateria dhe shkelja e të drejtave, pra përdorimi i tyre pa autorizim është gjithashtu masiv. Interneti është një fushë që nuk mund të monitorohet por mund të kontrollohet.

Autoritetet shtetërore që krijojnë politikat për zbatimin dhe mbrojtjen e të drejtave të autorit kanë konstatuar se kuadri rregullator aktual nuk i përgjigjet plotësisht sfidave me të cilat përballet sot e drejta e autorit, veçanërisht përdorimi i paautorizuar i veprave të mbrojtura nga e drejta e autorit në internet (zakonisht i referuar si “pirateria në internet”). Republika e Shqipërisë nuk garanton asnjë mbrojtje në këtë fushë as nga ana ligjore as organizative. Në ‘epokën e internetit’, cënimi i të drejtës së autorit është bërë shumë herë më i lehtë, dhe mund të realizohet në nivele më të larta, në kuptim të riprodhimit të veprës dhe përdorimit pa kufi. Deri disa vite më parë, kërcënimet kryesore për të drejtën e autorit vinin tradicionalisht nga transmetimi dhe nga sektori i medias, ku shkeljet e të drejtave të autorit ishin më të lehta për t’u kryer (në sajë të rrethanave që TV lokale mund të transmetonin filma të pirateruar, shfaqje televizive, muzikë dhe evente sportive, apo thjesht ritransmetimi i tyre në mënyrë të paligjshme nga kanalet e autorizuara) dhe më të vështira për t’u zbuluar. Aktiviteti i ofruesve të shërbimit mediatik ofrohej përmes transmetimeve  jo-interaktive në ajër, satelit ose kabllor të quajtur ndryshe transmetim 'linear' të përmbajtjes televizive dhe radiofonike. Transmetimet 'lineare' mund të aksesohen nga përdoruesit vetëm në kohën e caktuar që ofrohen dhe në kanalin televiziv të caktuar në të cilin ato prezantohen, nga ofruesit e shërbimit mediatik. Shërbime të tilla zakonisht transmetohen në rrjete të dedikuara si p.sh. televizioni tokësor, analog dhe digjital, televizioni kabllor, satelitor ose televizioni përmes internetit (IPTV). Këto transmetues duhet të garantojnë pajisjen me autorizimin për përdorimin e të drejtave të autorit, në zbatim të ligjit për të drejtën e autorit. Kjo çështje u bë edhe më problematike me shfaqjen e mediave online (gjithashtu on demand) dhe portaleve ëeb, të cilat filluan të ngarkonin video, imazhe dhe muzikë në faqe ëeb, shpesh pa pasur asnjë të drejtë për ta bërë këtë. Disponueshmëria për të aksesuar programet televizive ose radiofonike të ofruara nga shërbimet mediatike, pas transmetimit fillestar është në rritje. Mirëpo, ofrimi i shërbimeve të tilla kërkon që transmetuesit të pajisen më një sërë autorizimesh të tjera për përdorimin e të drejtave të autorit dhe të drejtave të tjera të lidhura me to, të ndryshme nga ato për transmetimin fillestar,  specifikisht të drejtën e riprodhimit dhe të drejtën e vënies në dispozicion të veprave. Gjithashtu, ka forma të tjera të transmetimit si “procesi i drejtpërdrejtë” në rrjetet kabllore ose transmetimet në ëeb, të cilat janë rritje. Rregullat ekzistuese në ligjin e të drejtës së autorit dhe të drejtat e tjera të lidhura me to i atribuohen vetëm trasmetimeve lineare, pra ato satelitor dhe ritransmetimeve me kabllo dhe nuk zbatohen për transmetimin ose ritransmetimin me mjete të tjera. Sot transmetimet apo ritransmetimet digjitale përbëjnë 95% të totalit të piraterisë në internet, duke theksuar kështu që edhe forma tradicionale e komunikimit në publik, si televizioni, e cila është lehtësisht e kontrollueshme, u kthye në një nga format më të piratuara në vitin 2023, për shkak të procesit streaming
. Gjithashtu, në vitet e fundit rritja e shërbimeve online bazuar në shpërndarjen e përmbajtjes së krijuar nga përdoruesit ka sjellë një rritje më të madhe të shkeljeve të të drejtave të autorit, për faktin se ofruesit e këtyre shërbimeve pretendojnë se nuk kanë asnjë përgjegjësi për qarkullimin e përmbajtjeve të krijuara nga përdoruesit (User-Generated Content UGC). Jo vetëm kaq por e gjithë fusha digjitale paraqet jo vetëm të drejta por edhe detyrime për të gjitha grupet e interesit, të cilat do të pasqyrohen në tabelën pjesë e kësaj analize. 
Në lidhje me të drejtat e autorit, përmbajtja e programacionit të transmetuar përfshin një shumllojshmëri krijimesh objekt të të drejtës së autorit ku përfshihen vepra audiovizuale, muzikore, letrare ose grafike. Aktualisht në ligjin e të Drejtave të Autorit të Shqipërisë ekziston sistemi i administrimit kolektiv të detyrueshëm i cili është i kufizuar për transmetimet satelitore dhe ritransmetimet me kabllo dhe nuk është i zbatueshëm për transmetimet dhe ritransmetimet me mjete të tjera si më sipër. Siç u përmend më sipër, pajisja me autorizm për përdorimin e të drejtave të autorit dhe të drejtave të tjera të lidhura me to është e vështirë për transmetimet pas atij fillestar. Ky problem theksohet më shumë kur transmetimi fillestar dhe ritransmetimi është jashtë tërritorit të Republikës së Shqipërisë. Gjithashtu, ndërhyrja (politike) e qeverisë në këtë fushë fokusohet në rregullimin e sistemit për pajisjen me autorizim për të drejtën e autorit në përdorime masive, promovimi i shpërndarjes së informacionit përtej kufinjve të Shqipërisë duke rregulluar platformat në internet që vënë në dispozicion këto materiale. Për herë të parë synohet të kryhet rregullimi i platformave elektronike, të cilët evidentohen si ofruesit e shërbimeve të shpërndarjes së përmbajtjeve me të drejtë autorit në internet. 
Pavarësisht këtij përdorimi masiv online jo gjithmonë është e nevojshme të merret një autorizim për përdorimin e materialit me të drejtë autorit. Si e tillë edhe kjo fushë paraqet një sërë mundësish si ‘kushtëzime’ për përdorime të cilat nuk shkelin të drejtat ekskluzive të autorëve. Kjo balancë mes të drejtave ekskluzive në fushën digjitale dhe ruajtja e një interesi publik nuk është e parashikuar në ligjin e të drejtës së autorit. 
Duke qënë se fusha digjitale është shumëpërfshirëse edhe grupet e interesit janë të shumtë dhe shtrirja e problemit është shumë e gjerë, duke përfshirë:
1. Autorët dhe mbajtësit e të drejtave (autorë të veprave letrare dhe artistike, muzikantë, regjisorë, zhvillues të softuerëve, dizenjues, fotografë, etj.)

Ndikimi është i drejtpërdrejtë dhe fokusohet në: 
a) Humbje të të ardhurave për shkak të shpërndarjes pa leje (piraterisë), mungesë mjetesh ligjore për të mbrojtur pronësinë dhe ndalur shkeljet;
b) Motivim më i ulët për të krijuar, veçanërisht për krijuesit e pavarur;
c) Vështirësi për dhënien e autorizimeve dhe marrjen e shpërblimeve për këtë përdorim;

ç) Mungesë e të ardhurave nga përdorimi masiv i materialeve në platformat digjitale.

2. Konsumatorët dhe publiku i gjerë: Përdorues të internetit, konsumatorë të përmbajtjeve digjitale, studentë, studiues.

Ndikimi është i drejtpërdrejtë dhe fokusohet në: 

a) Qasje më e lehtë në përmbajtje të piratuar ose me cilësi të ulët;
b) Pasiguri mbi atë që është e ligjshme ose jo për shkarkim, shpërndarje apo riprodhim;
c) Mundësi për mungesë të përmbajtjeve cilësore nëse krijuesit kushtëzohen për krijime të reja;
ç)  Rrezik për goditje nga viruse të ndryshëm teknologjikë përmes shkarkimeve të paligjshme.

3. Kompani Teknologjike dhe Platforma Digjitale: YouTube, Spotify, TikTok, Meta, platforma për ndarjen e skedarëve. Ndikimi është i drejtpërdrejtë si: 

a) Paqartësi ligjore në lidhje me përmbajtjen e gjeneruar nga përdoruesit;
b) Platformat mund të konsiderohen përgjegjëse për shkelje të të drejtës së autorit edhe pse nuk kanë përgjegjësi editoriale; 

c) Lirshmëri për të përfituar nga boshllëqet ligjore në vende me zbatim të dobët.

4. Institucionet Arsimore dhe Kërkimore dhe institucionet e trashëgimisë kulturore: universitete, shkolla, biblioteka, galeri, muze. 
a) Vështirësi në aksesin ose përdorimin e materialeve të mbrojtura për mësim ose studim;
b) Mungesë klauzolash të qarta për përdorim të të drejtës në mjedise akademike;
c) Rrezik për ndjekje ligjore për përdorimin e përmbajtjeve digjitale në arsim.

5. Qeveritë dhe sistemet ligjore: Institucionet publike të ngarkuar me të drejtën e autorit politikë bërëse dhe zbatuese, gjykatat, prokuroria, agjencitë e administrimit kolektiv. Ndikimi është i drejtpërdrejtë dhe ka të bëjë me:   
a) Mungesën e mbrojtjes efektive për krijuesit dhe industrinë kreative kombëtare;
b) Mungesën e investimeve të huaja në sektorët krijues për shkak të mbrojtjes së dobët;
c) Presionin ndërkombëtar (p.sh., nga partnerë tregtarë) për përmirësimin e legjislacionit;
d) Mugesën e interesit për përdorimin e të drejtës së autorit kombëtare për shkak të mungesës së kushteve për shpërndarje ndërkufitare. 

Duke mbajtur në vëmendje që problemi nuk gjen zgjidhje vetëm me parashikimin e këtyre të drejtave në dispozita ligjore është me shumë rëndësi të krijohen dhe struktura të veçanta të specializuara të cilat janë të ngarkuara me zbatimin dhe mbrojtjen e tyre. 
Vit pas viti reflektohen të gjitha arritjet e drejtorisë, por përsëri mbetet theksi tek këto dy elemente, ku përcaktohet që rezultati i kërkuar nuk do të jetë në nivelet e duhura të pritshmërisë për sa kohë nuk disponohen burimet njerëzore të nevojshme. Në këtë mënyrë, edhe pse DDA ka bërë hapa të konsiderueshëm në përditësimin e kuadrit ligjor kombëtar për të drejtën e autorit me atë të Bashkimit Evropian, sidomos me risitë në fushën digjitale dhe këto risi janë domosdoshmëri pasi përmirësojnë ndjeshëm mekanizmat për heqjen e përmbajtjeve të paligjshme dhe për mbrojtjen efektive të të drejtave themelore të përdoruesve në internet, përfshirë të drejtat e autorit, përsëri në organizimin aktual është e pamundur. DDA duhet të angazhohet me një nga detyrat më të rëndësishme në kohën kur teknologjitë kanë avancuar kaq shumë. DDA po funksionon aktualisht në një mjedis shumë sfidues për të plotësuar legjislacionin me kërkesat ndërkombëtare, specifikisht acquis të BE dhe legjislacionin ndërkombëtar për të drejtat e autorit. DDA duhet të bashkëpunojë intensivisht me partnerët ndërkombëtare jo vetëm për të përmbushur detyrimet ndërkombëtare por edhe për të garantuar që Republika e Shqipërisë ka të njëjtin nivel të mbrojtjes të këtyre të drejtave si vendet më të zhvilluara në këtë fushë. 
Gjithashtu, DDA-ja nuk ka kapacitet të duhur, përsa i përket burimeve njerëzore, financiare dhe teknologjike, për t'u përballur në mënyrë sa më efektive me sfidat me të cilat përballen.
Aktualisht, Drejtoria e të Drejtës së Autorit (DDA) përballet me mungesë kapacitetesh institucionale dhe mungesë kompetencash për të menaxhuar të drejtën e autorit në mjedisin dixhital, veçanërisht në internet. Kjo situatë vjen si pasojë e kufizimeve në burime njerëzore, financiare dhe teknologjike. Struktura ekzistuese e DDA-së nuk është në gjendje të përmbushë në mënyrë efektive detyrimet dhe kompetencat që i ngarkon ligji nr. 90/2012, “Për organizimin dhe funksionimin e administratës shtetërore”, i ndryshuar, duke penguar realizimin e objektivave strategjikë të saj. 
Më tej, ligji për të drejtën e autorit është i harmonizuar me direktivën 2014/26/BE por jo veçanërisht me dispozitat që lidhen me autorizimin shumë-territorial.

Në Shqipëri nuk ka shembuj të autorizimeve ndërkufitare shumë territoriale, megjithatë, ka patur kërkesa nga përdorues, siç është platforma Disney dhe shërbime të tjera muzikore digjitale, që kanë shprehur interes për të marrë autorizime të tilla për të drejtën e autorit në muzikë.

Agjencitë e administrimit kolektiv dhe Sporteli unik për kryerjen e funksionit të mbledhjes së shpërblimeve janë të paqartë për mënyrën se si të veprojnë dhe se si të administrohen të drejtat në fushën digjitale kur nuk janë të autorizuar nga baza ligjore në fuqi. 
Modeli i Sportelit unik i parashikuar dhe promovuar nga legjislacioni shqiptar nuk duket se përputhet me praktikat ekzistuese të bizneseve online, as me modelet ligjore të përcaktuara në direktivat e mësipërme të BE-së.

Për më tepër, përfaqësuesit e ministrisë përgjegjëse për të drejtën e autorit dhe agjencive të administrimit kolektiv nuk kanë ende njohuri të mjaftueshme mbi autorizimin shumë-territorial, një situatë që vështirësohet edhe më shumë nga kompleksiteti i madh i këtij modeli licencimi. Gjithashtu, ekzistojnë pasiguri të vazhdueshme mes palëve të interesuara në lidhje me skemat kombëtare të autorizimit.

Arsyeja e ndërhyrjes
· Shpjegoni pse qeveria e sheh të nevojshme të ndërhyjë.
Nisur nga detyrimet ndërkombëtare të procesit të përafrimit të legjislacionit me qëllim anëtarësimin në Bashkimin Evropian, në përputhje të detyrimeve të cilat vijnë nga Marrëveshja e Stabilizim Asocimit, përmes të cilës Shqipëria angazhohet të ketë të njejtin nivel mbrojtjeje të të drejtave të autorit me atë të vendeve anëtare të Bashkimit Evropian dhe për t’u përshtatur me ndryshimet teknologjike duke garantuar mbrojtjen e të drejtave të autorit, është e nevojshme të merren nisma politike. 
Rrjedhimisht, nëpërmjet kësaj nisme, do të mund të kryhet përafrimi me pesë direktiva të Bashkimit Evropian, duke synuar arritjen e objektivave si më poshtë vijon.

(I) Direktiva 2014/26/BE e Parlamentit Evropian dhe Këshillit, datë 26 shkurt 2014, “Për menaxhimin kolektiv të së drejtës së autorit dhe të drejtave të lidhura me të dhe autorizimi shumë territorial i të drejtave në veprat muzikore për përdorim në internet në tregun e brendshëm” (Titulli III)

Në sektorin e muzikës online, ku administrimi kolektiv i të drejtave të autorëve mbi baza territoriale mbetet normë, është thelbësore të krijohen kushte të favorshme për praktika më efektive të autorizimit nga agjencitë e administrimit kolektiv në nivel gjithnjë e më shumë ndërkufitar. Për këtë arsye, nevojitet të vendosen disa rregulla që përmbajnë kushtet bazë për ofrimin nga agjencitë e administrimit kolektiv të autorizimit shumë territorial të të drejtave të autorëve në veprat muzikore, përfshirë tekstet, për përdorim online. Të njëjtat rregulla të autorizimit shumë territorial duhet të zbatohen për të gjitha veprat muzikore, duke përfshirë veprat muzikore të përdorura në veprat audiovizuale.

Nëpërmjet përafrimit të legjislacionit shqiptar me këtë Direktivë, synohet:

1. Lehtësimi dhe përmirësimi i dhënies së autorizimeve jashtë kufijve të Republikës së Shqipërisë, nga agjencitë e administrimit kolektiv për të drejtat e autorit për veprat muzikore të ofruara në internet;

2. Vendosja e rregullave për agjencitë e administrimit kolektiv që mbledhin, administrojnë dhe shpërndajnë të ardhurat nga shfrytëzimi i të drejtave të veprave muzikore në internet sipas autorizimeve të mbajtësve të të drejtave;

3. Lehtësimi i autorizimit për përdoruesit në territore të ndryshme;

4. Përcaktimi i kompetencave për institucionet përgjegjëse për të luftuar piraterinë online dhe shkeljen e të drejtave të autorit në këtë fushë.

(II) Direktiva 2019/790/BE e Parlamentit Evropian dhe Këshillit, datë  17 prill 2019 “Mbi të drejtën e autorit dhe të drejtat e lidhura me të në tregun unik digjital”

Nëpërmjet përafrimit me këtë direktivë, synohet:

1. Vendosja e lehtësirave dhe kufizime për përdorimin online të veprave të mbrojtura nga e drejta e autorit për qëllime të ndryshme, kryesisht të lidhura me edukimin, kërkimin shkencor dhe të lidhura drejtpërdrejt me ruajtjen e trashëgimisë kulturore, përtej kufijve të Republikës së Shqipërisë;

2. Krijimi i mekanizmave për mbrojtjen e të drejtës së autorit për publikimet e përdorura në internet;

3. Krijimi i mekanizmave për mbrojtjen e të drejtave të autorit të përdorura nga platformat elektronike;

4. Vendosja e rregullave të nevojshme për shpërblimin e drejtë të autorëve dhe transparencën në procedurat e administrimit kolektiv online;

5. Përmirësimi i procesit të autorizimit për përdorimin e të drejtave të autorit për të pasur më shumë akses në këto të drejta.

(III) Direktiva 2019/789/BE e Parlamentit Evropian dhe Këshillit, datë 17 prill 2019 “Për përcaktimin e rregullave për ushtrimin e të drejtës së autorit dhe të drejtave të lidhura me to, të zbatueshme për disa transmetime online të organizatave transmetuese dhe ritransmetimet e programeve televizive dhe radiofonike, dhe ndryshimin e Direktivës së Këshillit 93/83/KEE”

. .

Teknologjitë digjitale kanë ndryshuar në mënyrë radikale mënyrën se si aksesohet, prodhohet dhe shpërndahet përmbajtjen krijuese duke e kthyer atë në formë “jo-lineare”. Karakteristika kryesore e shërbimeve të përmbajtjes “jo-lineare” është autonomia që ato i ofrojnë përdoruesit për të vendosur se çfarë duan të shikojnë, ku ta shikojnë, kur dhe në cilin pajisje. Shërbimet online “jo-lineare” përfshijnë ritransmetimet televizive dhe programet radiofonike të cilat ofrohen njëkohësisht në forma të ndryshme të shpërndarjes p.sh. kanale live në YouTube, shërbimet “TV catch-up”, podcastet (programe radiofonike që mund të transmetohen ose shkarkohen) dhe lloje të tjera të shërbimeve “video sipas kërkesës”, që u mundëson përdoruesve të shikojnë programe sipas zgjedhjes së tyre për një periudhë të shkurtër - zakonisht 7 deri në 30 ditë - pas transmetimit të parë..

Tjetër aspekt shumë i rëndësishëm është edhe “proces i drejtpërdrejtë” mes transmetuesit dhe ritransmetuesve kabllor. Gjithnjë e më shumë, ofruesit e shërbimeve mediatike i transmetojnë në mënyrë të drejtpërdrejtë tek ritransmetuesit kabllor. Gjatë këtij procesi operatorët e shërbimit mediatik përgatisin programin televiziv ose radiofonik dhe më pas i transferojnë ato direkt tek ritransmetuesit kabllor. Ky proces përfshin dy hapa të cilat janë thelbësore për të kuptuar thelbin e tij: Së pari, një ofrues i shërbimit mediatik transmeton sinjalet që mbajnë programet tek një shpërndarës i sinjalit (dmth. operatori i kabllos, operatori i TV satelitor, operatori me fije bakri ose fije optike, ose një operator që transmeton përmes rrjeteve të telefonisë). Transmetimi kryhet duke përdorur një linjë private me tel ose pa tel nga pika në pikë, ose me satelit, në mënyrë që sinjalet që mbajnë programin të mos mund të kapen nga publiku i përgjithshëm gjatë transmetimit. Së dyti, një shpërndarës i sinjalit merr programet dhe i shpërndan ato te abonentët e tij. Vetëm kur shpërndarësit dërgojnë sinjalet te abonentët e tyre, abonentët mund të marrin sinjalet në mënyrë që të mund të shikojnë programet televizive dhe në këtë moment procesi quhet i përfunduar. 

Për më tej, kjo nismë synon zgjerimin më tej të konceptit të ‘vendit të origjinës’. Si rezultat komunikimi me publikun, vënia në dispozicion dhe riprodhimi i një vepre me të drejtë autori do të konsiderohet se ndodhin vetëm aty ku ofruesit e shërbimit mediatik kanë vendqëndrimin kryesor. Si rezultat, ofruesit e shërbimit mediatik do të duhet të pajisen me autorizim për përdorimin e të drejtave të autorit, për përdorime online, për programacionet të cilat transmetimin fillestar e kanë si brenda ashtu edhe jashtë Republikës së Shqipërisë. 

Për sa më sipër, qëllimi i kësaj nisme, është të promovojë disponueshmërinë ndërkufitare të shërbimeve online plotësuese për programet televizive dhe radiofonike të transmetuara dhe ritransmetuara brenda Republikës së Shqipërisë dhe përtej kufijve të Republikës së Shqipërisë, duke rregulluar:

a. Pajisjen me autorizim për përdorimin e të drejtave të autorit dhe të drejtave të tjera të lidhura me to dhe krijimin e kushteve që lejojnë ofruesit e shërbimeve mediatike dhe transmetuesve dhe ritransmetuesve të sinjaleve të ofrojnë akses më të gjerë në programet televizive dhe radiofonike si brenda ashtu edhe jashtë kufijve të Republikës së Shqipërisë.

b. Prezantimit të konceptit të “procesit të drejtpërdrejtë” që i referohet një teknike të ritransmetimit.

c. Zgjerimit të parimit të “vendit të origjinës” për shërbimet online plotësuese të cilat kryhen njëkohësisht ose për një periudhë të caktuar kohe pas transmetimit fillestar me transmetimin fillestar.

d. Krjimi i disponueshmërisë ndërkufitare për programet televizive dhe radiofonike përtej tregut të Republikës së Shqipërisë, për disa shërbime online të transmetuesve dhe për ritransmetimin e programeve televizive dhe radiofonike nëpërmjet mjeteve dhe formave të tjera përveç atyre kabllore;

e. Krijimi i formave të reja transmetimi përmes bashkëpunimit si transmetimi i drejtpërdrejtë.

Sistemi i menaxhimit kolektiv të detyrueshëm do të zgjerohet në lloje të tjera të ritransmetimit, të aksesueshme nga konsumatorët
(IV) Direktiva 2017/1564/BE “Mbi disa përdorime të lejuara të veprave të caktuara dhe fusha të tjera të mbrojtura nga e drejta e autorit dhe të drejtat e tjera të lidhura me to në përfitim të personave të cilët janë të verbër, me shikim të dëmtuar ose ndryshe me aftësi të kufizuara në leximin e materialeve të printuara”:
Nëpërmjet përafrimit me këtë direktivë, synohet: 
1. Të parashikohet e drejta që kopjet e një vepre ose objekti, të të drejtave të lidhura në format të përshtatshëm për personat e verbër, me shikim të dëmtuar ose ndryshe me aftësi të kufizuara të shkëmbehen në nivel ndërkufitar. 

(V) Direktiva 2012/28/BE “Mbi disa përdorime të lejuara për veprat pa autor” 
Nëpërmjet përafrimit me këtë direktivë, synohet:
1. Përfshirja e koncepit të fonogramit (dhe mbajtësit të së drejtës së fonogramit) në dispozitat që kanë të bëjnë me veprat pa autor. 
Pavarësisht një niveli përafrimi të mirë me acquis e BE, si më sipër, Shqipëria duhet të sigurojë përafrim të mëtejshëm. Kjo u evidentua edhe në progres raportin e vitit 2023, në të cilin Komisioni Europian në gjetjet e tij për kapitullin 7 (pronësia intelektuale) citon se: “Shqipëria ende nuk ka përafruar Direktivat në transmetimet online të organizatave transmetuese dhe ri-transmetimeve të programeve televizive dhe radio (Direktiva SatCab II), Direktivat për të drejtën e autorit dhe të drejtat e lidhura në Tregun e Vetëm Digjital (Direktiva DSM) dhe në menaxhimin kolektiv të të drejtave si dhe autorizimin shumë territorial.” 
 Përmes kësaj ndërhyrje qeveria shpreson të trajtojë njëherësh çështjet si më poshtë: 
2. Përmirësimi i nivelit të përafrimit me acquis të Bashkimit Evropian (BE), sipas gjetjeve në raportin e progresit të vitit 2023 dhe 2024 për kapitullin 7 (pronësia intelektuale), duke përmbushur edhe masat e parashikuara nga PKIE, brenda vitit 2025. 

3. Adresimi i problematikave lidhur me shkeljet e së drejtës së autorit, veçanërisht në ambiente digjitale (pirateria në internet), me hyrjen në fuqi të ndryshimeve ligjore. 

4. Riorganizimi i Drejtorisë për të Drejtën e Autorit për të siguruar implementimin efektiv të kuadrit ligjor, më hyrjen në fuqi të ndryshimeve ligjore.

Ndryshimet propozojnë riformimin e drejtorisë, në Drejtori të Përgjithshme, për të krijuar kushtet e nevojshme për të përmbushur detyrimet dhe kompetencat e saj duke përfshirë burimet e duhura njerëzore, burimet financiare dhe aftësitë teknologjike. Gjithashtu DDA po funksionon në një mjedis sfidues i cili jo vetëm kërkon që legjislacioni kombëtar të jetë i plotësuar dhe i përafruar në shkallë ndërkombëtare por edhe zbatimi i tij të jetë i plotë. Në zbatim të rekomandimeve të Bashkimit Evropian, sfidave dhe kërkesave të ardhura nga partnerët ndërkombëtar si Organizata Ndërkombëtare e Pronësisë Intelektuale dhe nevojës për të zbatuar angazhimet e marra në Stategjinë Kombëtare të Pronësisë Intelektuale dhe ligjit nr. 90/2012 “Për organizimin dhe funksionimin e administratës shtetërore”, i ndryshuar, Drejtoria e të Drejtës së Autorit ka për qëllim të realizojë përmes një strukture të re të gjithë objektivat e saj strategjikë duke e bërë në strukturë të barazvlefshme me ato të rajonit apo në nivel ndërkombëtar. 
Kjo ndërhyrje, vijon punën e bërë më miratimin e ndryshimeve të ligjin për të drejtën e autorit në vitin 2022 dhe me forcimin e vazhdueshëm të kapaciteteve institucionale.
· Më poshtë po paraqesim se si i mbështet kjo ndërhyrje objektivat e nivelit të lartë të qeverisë:
Kjo inicativë e qeverisë mbështetet nga objektivat e politikës dhe produktet madhore të Strategjisë Kombëtare për Pronësinë Intelektuale 2022-2025 dhe Programit Kombëtar për Aderimin në Bashkimin Evropian 2024 – 2030.

Ndryshimi i ligjit për të drejtën e autorit lidhet në mënyrë të drejtpërdrejtë dhe të shumëfishtë me objektivat dhe masat e Strategjisë Kombëtare për Pronësinë Intelektuale 2022–2025. Më poshtë janë identifikuar specifikisht lidhjet kryesore:
Objektivi Strategjik 1: Forcimi i sistemit ligjor dhe institucional për pronësinë intelektuale. Ndryshimi i ligjit për të drejtën e autorit, veçanërisht riorganizimi i DDA-së dhe forcimi i kapaciteteve, adreson drejtpërdrejt këtë objektiv, duke synuar:
• Përmirësimin e kuadrit ligjor për të qenë në përputhje me acquis të BE-së;
• Modernizimin e funksionit të strukturave shtetërore që administrojnë të drejtën e autorit.
Masa 1.1. Rishikimi dhe përditësimi i kuadrit ligjor për të drejtën e autorit. Ndryshimet e propozuara për:
• harmonizimin me Direktivën 2014/26/BE (për autorizimin shumë-territorial);
• shtimin e dispozitave për të drejtat dhe përjashtimet në mjedisin digjital;

• parashikimet për platformat dhe transmetimet online, janë kontribut i drejtpërdrejtë në zbatimin e kësaj mase të strategjisë.

Objektivi Strategjik 2: Rritja e ndërgjegjësimit dhe forcimi i respektimit të të drejtave të pronësisë intelektuale. Ndërhyrjet për:
• shtimin e kompetencave të agjencive të administrimit kolektiv;

• krijimin e strukturave të monitorimit online;

• forcimin e bashkëpunimit ndërinstitucional dhe ndërkombëtar, janë në funksion të zbatimit të masave që lidhen me zbatimin efektiv të të drejtave dhe respektimin e ligjit në praktikë.

Objektivi Strategjik 3: Integrimi i Shqipërisë në sistemin ndërkombëtar të pronësisë intelektuale dhe përmbushja e standardeve të BE-së:

• Harmonizmi me direkitivat e BE-së, përfshirë Direktivat 2014/26/BE, 2019/789/BE, 2019/790/BE, lidhet drejtpërdrejtë me këtë objektiv të Strategjisë. 

Përmirësimi dhe përditësimi i ligjit për të drejtën e autorit në përputhje me Direktivat e Bashkimit Evropian në fushën e të drejtës së autorit është  objektiv kryesor në fushën e përmirësimit të kuadrit ligjor. 
Në këtë kuadër, ndryshimet dhe përditësimet e ligjit për të drejtën e autorit janë parashikuar në Planin Kombëtar të Integrimit Evropian të miratuar me vendimin e Këshillit të Ministrave nr. 16, datë 11.1.2024 "Për miratimin e planit kombëtar për integrimin evropian 2024–2026" dhe Planin e Përgjithshëm Analitik të Projektakteve të miratuar me vendimin e Këshillit të Ministrave nr. 818, datë 26.12.2024 "Për miratimin e programit të përgjithshëm analitik të projektakteve që do të paraqiten për shqyrtim në Këshillin e Ministrave gjatë vitit 2025” me detyrimin për t’u miratuar brenda vitit 2025. 

· Rendisni punën ekzistuese që është realizuar tashmë.
Për të paraprirë ndërmarrjen e një nisme, gjithëpërfshirëse dhe që t’i rezistojë sfidave teknologjike, Ministria përgjegjëse për të drejtën e autorit, përmes Drejtorisë për të Drejtën e Autorit ka marrë një sërë iniciativash dhe ka përfunduar një sërë veprimesh në lidhje me eleminimin e problematikave të lartpërmendura:
Së pari, përmes bashkëpunimit me projektin e bashkëpunimit Shqiptaro-Zviceran në fushën e pronësisë intelektuale, Drejtoria për të Drejtën e Autorit në zbatim të rekomandimeve të Bashkimit Evropian për marrjen e masave të menjëhershme për rregullimin e fushës online në lidhje me të drejtat e autorit dhe në vlerësim të situatës aktuale në të cilën zhvillimi i teknologjive të reja i ka dhënë përparësi sistemeve online, ka kryer një studim fizibiliteti, për të përcaktuar jo vetëm mangësitë ligjore dhe nevojat por edhe për të përcaktuar një linjë veprimi përpara ndërmarrjes së një nisme konkrete. 
Së dyti, janë zhvilluar në vazhdimësi, takime informuese dhe bashkëpunuese me grupet e interesit, jo vetëm për të prezantuar iniciativat e reja por edhe për të kuptuar shtrirjen e problemit në praktikë. 
Më tej janë zhvilluar konferenca, takime të hapura për publikun në lidhje me  monitorimin e të drejtës së autorit dhe të drejtave të tjera online dhe luftën kundër piraterisë. Qëllimi i këtyre aktiviteteve është adresimi i problematikave praktike të hasura nga strukturat përgjegjëse për zbatimin e legjislacionit dhe mënyrat e zgjidhjes së tyre nëpërmjet diskutimeve me ekspertë të fushës dhe prezantimit të praktikave të ndjekura në vendet e Bashkimit Evropian, duke përgatitur në këtë mënyrë terrenin për përafrimin e direktivave të BE në të ardhmen.
Së fundi, janë zhvilluar dhe vizita studimore të stafit të Drejtorisë për të Drejtën e Autorit për të marrë eksperiencën e duhur për mundësinë e zgjerimit të kompetencave të Drejtorisë të fokusuara në të drejtat e autorit në fushën digjitale. 
Objektivi i politikës

· Vendosni objektiva që korrespondojnë me problemin dhe shkaqet e tij.

· Sigurohuni që objektivat e vendosur të korrespondojnë me ato të dhëna në përmbledhjen  ekzekutive, por më të detajuara.

· Sigurohuni që objektivat janë specifikë, të matshëm, të arritshëm, realë dhe në kohë.

Objektivat janë: 

12. Parandalimi dhe ndalimi i shkeljeve të të drejtave të autorit në tregun e brendshëm dhe në shkëmbimet ndërkufitare përmes legjitimimit të autorizimeve shumë territoriale për muzikën në fushën digjitale;  

13. Rritja e transparencës dhe lehtësimit në verifikimin nëpërmjet ekspozimit të bazës së të dhënave të së drejtës së autorit online; 
14. Rritja e ndërgjegjësimit dhe edukimit publik në Shqipëri lidhur me të drejtat e autorit (publiku i gjerë, nxënës, studentë, mbajtësit e të drejtave);;

15. Rritja e bashkëpunimit mes agjencive të administrimit kolektiv;
16. Përafrimi i legjislacionit kombëtar në lidhje me të drejtat e autorit në përputhje të plotë me acquis së BE-së në fushën e të drejtave të autorit, brenda vitit 2025;
17. Rritje e performancës së Drejtorisë për të Drejtën e Autorit nëpërmjet automatizimit dhe informatizimit të proceseve të punës;

18. Përmirësimi i faqes zyrtare me të dhënat e DDA-së;
19. Përmirësimi i kuadrit ligjor dhe forcimi i zbatimit të tij, nëpërmjet miratimit të ndryshimeve dhe shtesave në ligjin nr. 35/2016, për të adresuar shkeljet e së drejtës së autorit në mjediset digjitale, veçanërisht në luftën kundër piraterisë në internet. 
20. Rritja me 20% e numrit të rasteve të identifikuara dhe të trajtuara për shkelje të së drejtës së autorit në internet brenda një viti nga ndërmarrja e politikës, brenda vitit 2027; 

21. Zhvillimi dhe forcimi i institucioneve, të përfshira në zbatimin e të drejtave të Pronësisë Intelektuale, brenda vitit 2026;

22. Ri-organizimi i Drejtorisë për të Drejtën e Autorit për të garantuar zbatim më efikas të kuadrit ligjor, mbi të drejtat e autorit, brenda vitit 2026.

Përshkrimi i opsioneve të shqyrtuara

· Përshkruani opsionin e status quo-së.

· Identifikoni dhe përshkruani të gjitha opsionet e politikave që keni marrë parasysh.

· Shpjegoni se si janë identifikuar opsionet e politikës.

Opsionet e mëposhtme janë vlerësuar në funksion të arritjes së objektivave të politikave:

Opsioni 0 (status quo) - Të vijohet me kuadrin rregullator aktual. Nuk ndërhyet me ndryshim apo politikë të re dhe vijohet me kuadrin ligjor ekzistues, konkretisht me zbatimin e ligjit nr.35/2015 “Për të drejtën e autorit dhe të drejta të tjera të lidhura me to” të ndryshuar. Sipas këtij opsioni nuk ndërmerret asnjë masë për të shmangur vakumin ligjor mbi të drejtën e autorit në fushën digjitale apo menaxhimin kolektiv të të drejtës së autorit, apo çështje të tjera që lidhen me përafrimin e këtij legjislacioni. Problematikat që janë evidentuar deri më tani nuk adresohen dhe funksionimi i këtij sistemi qëndron në të njëjtat nivele. Qytetarët, biznesi dhe shoqëria në përgjithësi vijojnë të kenë të njëjtat problematika me të cilat hasen edhe tani. Kostot për mbajtësit e të drejtave janë të larta dhe eventualisht do të rriten për shkak të mosveprimit.
Avantazhet

Ky opsion nuk paraqet asnjë avantazh sepse nuk sjell asnjë risi. Vijohet me të njëjtin kuadër rregullator, i cili ofron mbrojtjen e të drejtës së autorit, por nuk përmbush detyrimet ndërkombëtare. Duke mos patur asnjë ndryshim nuk sjell asnjë kosto financiare, sepse vijohet me të njëjtat ritme.
Disavantazhet

Në një krahasim të përgjithshëm opsioni 0 është opsioni i cili ka më tepër disavantazhe sepse nuk përmbush detyrimet ndërkombëtare, veçanërisht referuar situatës aktuale që Shqipëria kërkon të anëtarësohet në BE dhe një nga detyrimet është përafrimi i plotë me legjislacionin e BE. Ligji aktual është i përafruar, por pjesërisht dhe jo me të gjitha direktivat. Gjithahtu, ky opsion nuk i përshtatet sfidave aktuale me të cilat përballet e drejta e autorit në një shoqëri që po drejtohet gjithmonë e më tepër në fushën online, por e cila nuk ka një kuadër ligjor që e mbron. 
Opsioni 1 – Rregullime nëpërmjet hartimit dhe miratimit të disa akteve nënligjore. Kuadri ligjor ekzistues nuk lejon hartimin e akteve nënligjore që të rregullojnë problemet në shqyrtim, pasi nuk ka normë autorizuese nga ligji për to. Gjithashtu, nevojitet prezantimi i koncepteve të reja për të cilat aktualisht nuk ka rregullim.
Avantazhet

Vijimi me akte nënligjore është një zgjidhje më praktike dhe e thjeshtë sepse hartimi dhe miratimi i tyre është më i shpejtë dhe praktik, veçanërisht sepse shmangen disa procedura si tryezat e konsultimit me grupet e interesit, miratimi në kuvend etj. Pra një avantazh është koha. Gjithashtu ky opsion kërkon më pak shpenzimet monetare për përgatitjen, për sa i përket ekspertëve dhe trajnimeve, për hartimin e projektaktit dhe edukimin rreth parashikimeve të tij. 
Disavantazhet

Një nga disavantazhet e këtij opsioni është se nuk ka një dispozitë autorizuese që parashikon nxjerrjen e akteve nënligjore për rregullimin e fushës së të drejtës së autorit në internet. Gjithashtu, ndryshimet e tjera në dispozitat ekzistuese kërkojnë me patjetër ndryshime në ligjin ekzistues dhe nuk mund të bëhen me akt nënligjor. Referuar hierarkisë së akteve normative sipas nenit 116 të Kushtetutës akti nënligjor qëndron nën ligjet për këtë asrye preferohet që përafrimi i legjislacionit të BE-së të bëhet me akt ligjor. Gjithashtu ndryshimet dhe shtesat që parashikohen janë të natyrës së përcaktimit të rregullave të përgjithshme të sjelljes të cilat sipas teknikës legjislative përcaktohen me ligj dhe jo vendim të Këshillit të Ministrave. 
Opsioni 2 Ndryshimi i ligjit ekzistues (Opsioni i Preferuar)– Të rregullohet baza ligjore përmes ndryshimeve nё ligjin nr. 35/2016  “Për tё drejtat e autorit dhe tё drejtat e tjera tё lidhura me to”; problemet në shqyrtim zgjidhen efektivisht nëpërmjet plotësimit dhe ndryshimit të kuadrit ligjor ekzistues, pasi boshllëqet në këtë ligj i kanë krijuar ato.

Ky opsion parashikon përmirësimin e kuadrit ligjor ekzistues për të drejtat e autorit dhe të drejtat e tjera të lidhura me to, duke u fokusuar në ndryshimet dhe plotësimet e nevojshme në ligjin nr. 35/2016. Qasja synon të adresojë boshllëqet ligjore që kanë krijuar problematika në zbatim, duke përmirësuar mekanizmat e mbrojtjes së të drejtave të autorit dhe përshtatur rregulloret me zhvillimet e reja teknologjike dhe digjitale.
Avantazhet e këtij opsioni
Efikasitet më i lartë – Duke ruajtur bazën ekzistuese ligjore dhe ndërhyrë vetëm aty ku ka boshllëqe, ky opsion shmang vonesat dhe kompleksitetin e krijimit të një ligji tërësisht të ri.

Harmoni me sistemin aktual – Ndryshimet në ligjin ekzistues mund të përshtaten më lehtë me aktet nënligjore ekzistuese dhe institucionet e zbatimit, duke reduktuar nevojën për reforma të gjera strukturore.

Kosto më e ulët dhe zbatim më i shpejtë – Krahasuar me miratimin e një ligji të ri, ky opsion kërkon më pak burime financiare dhe kohë për konsultime e miratim.

Mbulim i drejtpërdrejtë i problematikave – Meqë boshllëqet në ligjin aktual janë burimi kryesor i problemeve, adresimi i tyre përmes ndryshimeve të qarta dhe të synuara siguron një zgjidhje efektive.
Disavantazhet e këtij opsioni
Nëse problemi është më i thellë dhe kërkon një riformulim tërësor të ligjit, plotësimi i dispozitave ekzistuese mund të mos jetë i mjaftueshëm për të adresuar sfidat e ardhshme.

Nëse ligji ekzistues nuk është plotësisht i harmonizuar me direktivat e reja të BE-së apo praktikat më të mira ndërkombëtare, ndryshimet e pjesshme mund të mos sigurojnë përputhshmëri të plotë.

Opsioni 3 – Hartimi një ligji të ri për të drejtën e autorit për të adresuar problematikat dhe arritur objektivat. Sipas këtij opsioni hartohet dhe miratohet një ligj tërësisht i ri për të drejtën e autorit që shfuqizon ligjin aktual. Pavarësisht kësaj, ky opsion nuk është opsioni i dëshiruar pasi rezultatet janë të njëjta me atë të opsionit 2, por kostot janë më të larta. Gjithashtu, ndryshimet që propozohen nuk prekin më shumë se 50% të ligjit ekzistues si dhe ndërhyrja e shpeshtë mund të cënojë parimin e sigurisë juridike.

Avantazhet

Hartimi i një ligji të ri përfshin ndryshimet dhe shtesat e synuara me këtë projektligj. Një ligj i ri nga ana vizuale është më i qartë se një akt i karakterit ndryshues për publikun. Mbulon problematikat aktuale. Në tërësi qëndrojnë të njëjtat avantazhe si opsioni 2.

Disavantazhet

Hartimi i një ligji të ri kërkon më shumë kohë se një akt ndryshues, veçanërisht për sa i përket miratimit. Gjithashtu kërkon më tepër shpenzime dhe ka më tepër ndikime në buxhet për hartimin e tij, ndërhyrjen dhe përmirësimin e kuadrit ligjor ekzistues. Krijon pasiguri juridike sepse brenda një periudhe kohore jo të gjatë krijon një ligj të ri, i cili i përmbahet të njëjtave parime dhe rregullave, por që shton disa të reja në krahasim me aktin ekzistues.
Opsioni 4 (Opsioni jo rregullator) – Fushata ndërgjegjësuese kombëtare dhe sektoriale, të cilat kanë si qëllim edukimin e publikut të gjerë, përdoruesit e internetit, studentët dhe profesionistët për të rritur ndërgjegjen mbi rëndësinë e të drejtës së autorit dhe rreziqet e piraterisë digjitale. Zhvillimi i trajnimeve, ilustrimeve, takimeve ndërgjegjësuese me grupet e interesit për të drejtën e autorit ndihmon në rritjen e ndërgjegjësimit për këtë fushë, por nuk ofron mbrojtje dhe nuk zgjidh qëllimet politike dhe ligjore për këtë të drejtë. Ky opsion do të përdoret në të ardhmen me qëllim informimin e publikut për një fushë aktuale e cila mund të jetë e dëgjuar, por që aktualisht nuk gjen rregullim. Megjithatë, opsioni jo rregullator nuk ofron mbrojtjen ligjore, detyruese dhe sanksionuese, të cilat janë elementë që sigurojnë zbatimin dhe funksionimin e parashikimeve kombëtare dhe ndërkombëtare. 
Avantazhet

Avantazhet e këtij opsioni kanë të bëjnë me rritjen e ndërgjegjësimit për të drejtën e autorit, si dhe prezantimin e parashikimeve të normave ndërkombëtare të cilat prezantohen pa patur nevojë për të qenë të përafruara në legjislacion. Krijon komunikim më intensiv me publikun, subjektet dhe grupet e interesit dhe i lë më tepër hapësirë diskutimeve dhe shkëmbimit të ideve.

Disavantazhet

Realizimi i fushatave ndërgjegjësuese nuk ka natyrë detyruese dhe rregullatore. Nuk përmbush boshllëqet ligjore që ka aktualisht ligji për të drejtat e autorit. Nuk krijon hapësira ligjore për mbrojtjen e të drejtës së autorit, nuk krijon struktuart e nevojshme për monitorimin dhe zbatimin e të drejtës së autorit. Nuk ndikon në marrëdhëniet midis institucioneve për sa i përket bashkëpunimit në terma ligjorë. 
Vlerësimi i opsioneve/analizimi i ndikimeve
· Identifikoni grupet e prekura.
· Identifikoni llojet e ndikimeve për secilin grup të prekur, bëni dallimin midis ndikimeve të drejtpërdrejta dhe jo të drejtpërdrejta.
· Për ndikimet e drejtpërdrejta:
· Përshkruani nga ana cilësore ndikimet e drejtpërdrejta mbi grupet e prekura.
· Analizoni nga ana sasiore ndikimet më të rëndësishme të drejtpërdrejta.
· Përcaktoni vlerën monetare të ndikimeve më të rëndësishme të drejtpërdrejta aty ku është e mundur (përdor tabelën në Aneksin 2/a të këtij dokumenti).
· Analizoni ndikimin mbi ndërmarrjet e vogla dhe të mesme (nëse ka).
· Për ndikimet jo të drejtpërdrejta:
· Përshkruani nga ana cilësore ndikimet jo të drejtpërdrejta mbi grupet e prekura.
· Analizoni ndikimin mbi konkurrencën.
· Diskutoni kufizimin e analizës:
· Jepni supozimet në të cilat janë bazuar parashikimet dhe risqet, të cilave ato u nënshtrohen.
· Tregoni se çfarë mund të pengojë realizimin e përfitimeve, të rrisë kostot ose të sjellë pasoja të papritura.

· Përmblidhni vlerësimin e opsioneve:

· Paraqisni një pasqyrë përmbledhëse të të gjitha ndikimeve të opsioneve të analizuara.

· Shpjegoni se si ndikimet e të gjitha opsioneve të analizuara krahasohen me njëra-tjetrën.

· Paraqisni përllogaritjet më të mira të përgjithshme neto të ndikimit me vlerë monetare të  përcaktuar për çdo opsion (përdor tabelën në Aneksin 2/b të këtij dokumenti).
Në mënyre skematike, grupet e prekura identifikohen si më poshtë:

· Akademia

· Botues 

· Biblioteka, muze, arkiva

· Konsumatorë/Përdorues
· Ofrues shërbimi digjital
· Drejtoria për të Drejtën e Autorit 

· Inspektorati Shtetëror i Mbikqyrjes se Tregut 
· Autoriteti i Komunikimeve Elektronike dhe Postare
· Profesionistë të fushës

Ndikimet kryesore të drejtpërdrejta mbi secilin nga grupet e prekura, përmblidhen më poshtë:
A. Qeveria: 
Ndikimet e drejtpërdrejta: 

1. Përmbushja e angazhimit për përafrimin e legjislacionit kombëtar në Acquis të Bashkimit Evropian.
2. Rritet transparenca e institucioneve në varësi të Këshillit të Ministrave dhe si pasojë edhe besimi i qytetarëve mbi to.
3. Përmbushet angazhimi i marrë nga aktet e bashkëpunimit ndërkombëtar, Marrëveshja e Stabilizim Asoccimit dhe Marrëveshja Trips për garantimin e një sistemi të ngjashëm me atë ndërkombëtar për të drejtat e autorit dhe të drejtat e tjera të lidhura me to. 

4. Përmirësimi i renditjes së vendit në listën e vendeve përsa i përket nivelit të lartë të mbrojtjes së të drejtave të autorit njësoj si në vendet e BE-së.
5. Progres në lidhje me qeverisjen e hapur (open government partnership), në komponentin I “Qeverisje e hapur për të rritur transparencën e raportimit qeveritar dhe përmirësuar aksesueshmërinë në informacion.
6. Rritje e përgjegjshmërisë së autoriteteve publike dhe vëmendjes se tyre për zbatimin e legjislacionit në fuqi.
7. Rriten kompetencat për Drejtorinë për të Drejtën e Autorit me qëllim zbatimin efektiv të ligjit, lidhur me monitorimin e agjencive të administrimit kolektiv, shqyrtimi i kërkesave me objekt shkeljen e të drejtës së autorit, marrjen e masave ndaj ofruesve të shërbimit të cilët shkelin të drejtat e autorit.
Më poshtë po paraqesim ndikimin financiar (kostot) në Buxhetin e Shtetit:

	Nr.  
	Pozicioni
	Nr. punonjesve
	Kategoria/ Klasa
	Paga mujore e Grupit/Klases
	 Vjetersia mesatare   (ne vite)
	Vjetersia ne %
	Vjetersia mujore ne leke
	Shtesa mujore e pozicionit
	Paga mujore bruto
	Fondi i pagave (ne 000/ leke) 
	Paga mbi te cilen llogariten sig.shoqerore
	Sigurime shoqerore 15%
	Paga mbi te cilen llogariten sig.shendetsore 
	Sigurime shendetsore 1.7%
	Fondi i sigurimeve (ne 000/ leke) 

	I
	Punonjes me sistemin page grupi + shtese per pozicion
	 
	 
	 
	 
	 
	 
	 
	 
	 
	 
	 
	 
	 
	 

	 
	Drejtor i Përgjithshëm 
	1
	I-4
	14,000
	25
	19%
	34,200
	180,000
	228,200
	2,738
	176,421
	26,463
	228,200
	3,879
	364

	 
	Drejtor Drejtorie
	2
	II-1
	14,000
	20
	14%
	21,700
	155,000
	190,700
	4,577
	176,421
	26,463
	190,700
	3,242
	713

	 
	Pergj.sektori
	3
	III-1
	14,000
	20
	14%
	16,100
	115,000
	145,100
	5,224
	145,100
	21,765
	145,100
	2,467
	872

	 
	Specialist 
	13
	IV-1
	14,000
	15
	10%
	9,000
	90,000
	113,000
	17,628
	113,000
	16,950
	113,000
	1,921
	2,944

	 
	Totali 
	19
	 
	 
	 
	 
	 
	 
	677,000
	30,167
	176,421
	26,463
	677,000
	11,509
	4,893

	
	
	
	
	
	
	
	
	
	
	30,167
	
	
	
	
	4,893


Tabela më sipër paraqet kostot totale të Drejtorisë së Përgjithshme për të Drejtën e Autorit për 19 punonjës për 1 vit. Drejtoria e Përgjithshme e të Drejtës së Autorit do të jetë përgjegjëse për mbrojtjen, administrimin dhe promovimin e të drejtave të autorit në Shqipëri. Struktura organizative është funksionale dhe hierarkike, e përbërë nga 19 punonjës.

• Drejtori i Përgjithshëm (kategoria e pagës I-4), drejton veprimtarinë e institucioneve dhe siguron zbatimin e politikave kombëtare, me pagë mujore bruto 228,200 Lekë.

• Dy drejtoritë funksionale janë:

1. Drejtoria e Menaxhimit dhe Mbrojtjes së të Drejtave të Autorit, ku drejtori i përket kategorisë së pages II-1, me pagë mujore bruto 190,700 Lekë. Kjo drejtori përbëhet nga Sektori i Menaxhimit të të Drejtave të Autorit (4 punonjës) dhe Sektori i Mbrojtjes së të Drejtës së Autorit Online (5 punonjës). Këto sektorë drejtohen nga 2 Përgjegjësit e Sektorëve, të cilët i përkasin kategorisë III-1, me pagë mujore bruto 145,100 Lekë dhe 7 specialistët, të cilët i përkasin kategorisë së pagës IV-1, me pagë mujore bruto 113,000 Lekë.

2. Drejtoria e Regjistrimit, Politikave, Promovimit dhe Koordinimit, ku drejtori i përket kategorisë së pagës II-1, me pagë mujore bruto 190,700 Lekë. Kjo drejtori përbëhet nga Sektori i Regjistrimit të të Drejtës së Autorit (3 punonjës) dhe Sektori i Politikave, Promovimit dhe Koordinimit (4 punonjës). Këto sektorë drejtohen nga 2 Përgjegjësit e Sektorëve, të cilët i përkasin kategorisë III-1, me pagë mujore bruto 145,100 Lekë dhe 5 specialistët, të cilët i përkasin kategorisë së pagës IV-1, me pagë mujore bruto 113,000 Lekë.

Struktura e DPDA është projektuar për të reflektuar zhvillimet bashkëkohore në fushën e të drejtës së autorit, duke përfshirë qartësisht komponentët strategjikë si: menaxhimi ligjor, mbrojtja online, regjistrimi ligjor, zhvillimi i politikave publike dhe ndërgjegjësimi qytetar. Përmes një ndarje të qartë të përgjegjësive dhe një rrjeti specialistësh të fushës, Drejtoria synon të garantojë një sistem të drejtë, efikas dhe të mbrojtur për autorët dhe mbajtësit e të drejtave në Shqipëri
Efekte financiare pas krijimit të Drejtorisë së Përgjithshme për të Drejtën e Autorit. Aktualisht në Drejtorinë për të Drejtën e Autorit janë 8 punonjës: 1 Drejtor Drejtorie, 2 Përgjegjës Sektori dhe 5 Specialistë. Me ndryshimin e strukturës dhe krijimin e Drejtorisë së Përgjithshme shtohen: 1 Drejtor i Përgjithshëm (1 në total), 1 Drejtor Drejtorie (2 në total), 1 Përgjegjës Sektori (3 në total) dhe 8 Specialistë (13 në total).. Duke patur parasysh që planifikohet një shtesë në staf, 1 Drejtor i Përgjithshëm, 2 Drejtorë Drejtorie, 3 Përgjegjës Sektori dhe 13 Specialistë, efektet financiare për buxhetin e në total janë  30,166,800  lekë, bruto, në vit. 
Pavarësisht kostove të shtuara në buxhet, përfitimet që priten nga krijimi i Drejtorisë së Përgjithshme janë të rëndësishme, por në këtë fazë nuk mund të përllogariten saktësisht në vlerë monetare. Kjo për arsye se:
1. Mbrojtja më e mirë e të drejtave të autorit dhe të drejtave të ngjashme do të ndikojë në nxitjen e krijimtarisë dhe inovacionit, por vlera ekonomike e këtij ndikimi është e shpërndarë në shumë sektorë dhe nuk mund të matet drejtpërdrejt.

2. Zvogëlimi i piraterisë digjitale dhe rritja e ndërgjegjësimit për respektimin e ligjit do të ketë efekte pozitive në tregun e medias, kulturës dhe teknologjisë, por këto efekte janë të vështira për t’u monetarizuar pa studime të thelluara të tregut.

3. Rritja e transparencës, monitorimit dhe kontrollit të përdorimit të veprave të mbrojtura, përfshirë përmirësimin e shërbimeve për qytetarët dhe institucionet, sjell përfitime administrative dhe sociale që nuk përkthehen menjëherë në të ardhura direkte për buxhetin.

4. Përputhja me praktikat më të mira evropiane dhe ndërkombëtare, si dhe përmbushja e detyrimeve në kuadër të procesit të integrimit, janë përfitime me ndikim afatgjatë për zhvillimin institucional dhe ekonomik të vendit.
Për këto arsye, edhe pse përfitimet janë të shumta dhe të rëndësishme, ato nuk mund të përllogariten në mënyrë të drejtpërdrejtë në këtë moment.

	Drejtoria e Përgjithshme e të Drejtës së Autorit
(19)                                                                                                                                                                                                                     Drejtor i Përgjithshëm - Kategoria I - 4

	Drejtoria e Menaxhimit dhe Mbrojtjes së të Drejtave të Autorit 
(10) / Drejtor - Kategoria  II-1 
	 Drejtoria e Regjistrimit, Politikave, Promovimit dhe Koordinimit (8) / Drejtor - Kategoria  II-1

	Sektori i Menaxhimit të të Drejtave të Autorit
(4) 
	Sektori i Mbrojtjes së të Drejtës së Autorit Online (5)
	Sektori i Regjistrimit të së Drejtës së Autorit
(3)
	Sektori i Politikave, Promovimit dhe Koordinimit
(4) 

	Përgjegjës Sektori (1) / Kategoria III-1
	Përgjegjës Sektori (1) / Kategoria III-1
	Përgjegjës Sektori
(1) / Kategoria III- 1
	Specialist i politikave
(1) / Kategoria IV- 1

	Specialist (3) / Kategoria IV-1
	Specialist (4) / Kategoria IV- 1
	Specialist

Ndikime jo të drejtpërdrejta: 
1. Avancim në luftën kundër piraterisë përmes ngritjes së strukturës së dedikuar dhe bashkëpunimit me grupet e interesit;

2. Avancim në procesin e integrimit evropian përmes progresit në drejtim të respektimit të të drejtave të autorit;

3.  Përmirësim i klimës së bashkëpunimit dhe thithje e interesit të huaj në industrinë kreative, duke qenë se biznesi do të ketë më shumë informacion mbi menaxhimin kolektiv të të drejtave të autorit;
4. Rritje të besimit të qytetarëve tek qeveria për shkak të ndëshkimit të duhur të përgjegjësve për shkeljen e ligjit dhe përdorimin e të drejtës së autorit pa autorizim. 
B. Grupet e interesit dhe mbajtësit e të drejtave:
Ndikimet e drejtpërdrejta financiare: 
Republika e Shqipërisë nuk ka të dhëna në lidhje me efektin financiar të industrisë kreative apo çdo biznesi që ka lidhje të drejtpërdrejtë me të drejtën e autorit. 

Opsioni i preferuar është krijuar duke mbajtur në vëmendje reduktimin e shpenzimeve administrative dhe barrierave ligjore për transmetuesit audiovizual, ekonominë digjitale, shpërndarjen e kontentit me të drejtë autorit përtej kufijve të Republikës së Shqipërisë në fushën digjitale dhe lehtësimin e dhënies së autorizimeve për përdorimin digjital të muzikës në disa territore njëkohësisht.  
Megjithatë, në vijim do të pasqyrohen ndikimet sipas tendencave të përgjithshme dhe rezultatet e mundshme për palët e ndryshme të përfshira, bashkë me shifra të vlerësuara kur është e mundur:

1. Rritje të të Ardhurave për Ofruesit e Përmbajtjes: Transmetuesit mund të shohin një rritje prej 5-15% të të ardhurave duke arritur tregje të reja brenda BE-së dhe për vendet që përafrojnë rregullat ligjore të ngjashme me BE.

2. Kursime të Kostove për Transmetuesit: Duke thjeshtuar procesin e licencimit dhe duke zvogëluar ngarkesën administrative, transmetuesit mund të kursejnë 1 milion deri në 3 milionë euro në vit. Ky kursim vjen nga ulja e tarifave ligjore dhe shpenzimeve për kontratat. 
3. Ndikimi për Konsumatorët: Ndikimi për konsumatorët mund të jetë një ulje e mundshme të tarifave të abonimeve prej 1 deri në 5 euro në muaj për shkak të kursimeve që mund të kalojnë tek konsumatorët përmes tarifave më të ulëta për shërbimet satelitore dhe kabllore.
4. Rritje të të Ardhurave për Krijuesit e Përmbajtjes Digjitale: Krijuesit e përmbajtjes (si producentët e filmave, muzikantët dhe ofruesit e platformave online) mund të shohin një rritje prej 10-30% të të ardhurave për shkak të mundësive të zgjeruara të shpërndarjes së mallrave digjitale në tregje të reja. 
5. Rritje të të Ardhurave nga E-Commerce: Bizneset e e-commerce mund të shohin një rritje prej 5-20% të të ardhurave pasi barrierat do të hiqen dhe mund të tregtojnë përtej kufijve të BE-së. 
6. Rritje të të ardhurave nga autorizimet: Ofruesit e përmbajtjes digjitale mund të shohin një rritje prej 10-20% të të ardhurave nga autorizimi i përmbajtjeve për shumë territore. Për shembull, një platformë streaming që aktualisht shpenzon 200 milionë euro për autorizimin e përmbajtjes mund të shohë një rritje prej 20 milionë deri në 40 milionë euro në vit nga mundësitë e autorizimit më të thjeshtë për shumë territore.
7. Kursime për Platforma Online: Duke thjeshtuar procesin e licencimit, platformat e transmetimit mund të kursejnë 5-15 milionë euro në vit në kostot ligjore dhe administrative që lidhen me negociatat dhe menaxhimin e marrëveshjeve të licencimit për shumë shtete.
8. Ndikimi për Konsumatorët: Konsumatorët mund të shohin një ulje të mundshme të tarifave të abonimeve prej 1 deri në 3 euro në muaj për shkak të mundësive të shpërndarjes së përmbajtjeve përtej kufijve, duke mundësuar që platformat të ofrojnë shërbime më të lira dhe më të aksesueshme për një audiencë më të gjerë.

Në përgjithësi, këto drejtime mund të sjellin përfitime dhe ndryshime financiare në sektorin digjital dhe në media audiovizuale:

1. Investime të Rritura në Ekonominë Digjitale: Për shkak të integrimit më të madh të tregjeve dhe heqjes së barrierave, investimi në ekonominë digjitale mund të rritet me 10 miliardë deri në 30 miliardë euro në vit në BE. Ky investim mund të vijë nga sektorët publikë dhe privatë, pasi kompanitë do të kërkojnë mundësi të reja për të zgjeruar në tregje të reja dhe për të krijuar mundësi të reja të biznesit.

2. Krijimi i Punës: Me rritjen e mundësive në e-commerce, krijimin e përmbajtjes dhe shpërndarjen digjitale, mund të krijohen mijëra vende pune në sektorët digjitalë dhe të medias. Kjo mund të çojë në krijimin e 5,000 deri në 20,000 vende pune të reja, duke sjellë të ardhura shtesë për shtetet dhe taksa të mundshme nga pagat e reja që mund të kontribuojnë me 50 milionë deri në 150 milionë euro në vit.
Duhet theksuar se të gjitha vlerësimet e paraqitura në këtë seksion janë hipotetike dhe kanë karakter ilustrues, pasi aktualisht mungojnë të dhëna të mjaftueshme empirike dhe burime të standardizuara statistikore (mungesë e statistikave të krahasueshme për tregun shqiptar), që do të mundësonin zhvillimin e një analize të mirëfilltë sasiore të ndikimeve ekonomike. Arsyet objektive që e bëjnë të pamundur kryerjen e një analize të tillë përfshijnë: mungesën e informacionit të detajuar mbi tregjet specifike ku operojnë ofruesit e përmbajtjes dhe transmetuesit; heterogjenitetin e modeleve të biznesit dhe strukturave të kostove ndërmjet subjekteve të ndryshme; pasigurinë rreth shkallës së përshtatjes së aktorëve me kuadrin e ri rregullator; si dhe pamundësinë për të parashikuar me saktësi sjelljen e tregut në kontekstin e ndryshimeve teknologjike dhe të takimit ndërkufitar të shërbimeve digjitale. Për këtë arsye, vlerësimet e përfshira synojnë vetëm të japin një pasqyrë orientuese mbi tendencat e mundshme të përfitimeve ekonomike, pa u konsideruar si projeksione të sakta të ndikimeve financiare reale. Megjithatë, në përputhje me tendencat e konstatuara në nivel evropian, pritet që kostot dhe të ardhurat të jenë të përaferta me sa është parashikuar me lart.  
Ndikimet sociale për mbajtësit e të drejtave paraqiten si më poshtë vijon:
Mbajtësit e të drejtave (autorë, artistë, krijues, producentë, botues, etj.)

Pozitive:

1. Mbrojtje më efektive e të drejtave të tyre, duke ndihmuar në kufizimin e piraterisë dhe përdorimeve pa autorizim, veçanërisht në platforma digjitale.

2. Rritje e ndërgjegjësimit publik dhe institucional për rëndësinë e të drejtave të autorit, çka kontribuon në respektimin më të gjerë të krijimtarisë dhe pronës intelektuale të tyre.

3. Mbështetje më e strukturuar nga shteti, nëpërmjet një institucioni më të fortë e të specializuar, për të ushtruar të drejtat dhe kërkuar kompensime kur këto shkelen.

4. Nxitje e krijimtarisë dhe inovacionit, pasi mbajtësit e të drejtave do të ndihen më të sigurt për të shpërndarë dhe promovuar veprat e tyre.
5. Zgjerim i sistemit të administrimit kolektiv të detyrueshëm në lloje të tjera të ritransmetimit.

6. Njohja e industrisë kreative të Republikës së Shqipërisë përtej kufijve. 

7. Përfaqësimi i platformave digjitale në tregun kombëtar.

Negativ (i kufizuar):

1. Rritja e kontrolleve mund të kërkojë që autorët dhe përfaqësuesit e tyre të bëhen më të angazhuar në regjistrime, procedura dhe raportime, që mund të perceptohet si ngarkesë shtesë administrative.

2. Konsumatorët e përmbajtjes (publiku i gjerë, përdoruesit digjitalë, studentë, institucione edukimi, etj.)

Pozitive:

1. Rritje e cilësisë dhe aksesit të sigurt në përmbajtje ligjore, pasi mbrojtja më e mirë e të drejtave do të nxisë krijimtarinë dhe publikimin e më shumë përmbajtjeve origjinale.

2. Promovim i edukimit dhe ndërgjegjësimit për të drejtën e autorit, veçanërisht nëpërmjet fushatave dhe shpjegimeve publike nga institucioni i ri.

Negativ (i mundshëm):
Negative:
1. Kufizimi i aksesit të lirë në përmbajtje të caktuara për shkak të forcimit të kontrolleve ndaj përdorimeve pa autorizim (pirateri), sidomos për individë me të ardhura të ulëta apo në mjedise akademike që varen nga materiale të lira.

3. Shërbimet ndërmjetëse dhe platformat online (media, TV, portale, platforma streaming, rrjete sociale, etj.)

Pozitive:

1. Qartësi më e madhe ligjore, që i ndihmon të shmangin shkelje të paqëllimshme dhe të përshtatin politikat e brendshme me ligjin kombëtar.

2. Mundësi për partneritete më të drejta me mbajtësit e të drejtave dhe prodhuesit e përmbajtjes.

Negativ:

1. Rritje e detyrimeve ligjore dhe teknike, për monitorimin, filtrimin ose raportimin e përmbajtjes, që mund të kërkojë investime shtesë në sisteme teknologjike ose burime njerëzore.

4. Shoqëria në tërësi

Pozitive:

1. Promovim i kulturës së ligjshmërisë dhe respektit ndaj punës intelektuale, si një vlerë demokratike dhe e zhvillimit të qëndrueshëm.

2. Rritje e kontributit të industrisë kreative në ekonomi, duke ndikuar në punësim, turizëm kulturor dhe eksport të produkteve kulturore.

Negativ (i kufizuar):

1. Rezistencë sociale fillestare, sidomos nga grupet që janë mësuar me akses të lirë dhe pa kufizime në përmbajtje të mbrojtur, e cila mund të kërkojë kohë për t’u adresuar përmes edukimit dhe ndërgjegjësimit.

1. AArkivat publike, bibliotekat publike, muzetë (dhe personat e tjerë juridikë), që kryejnë veprimtari muzeore, institucionet arsimore e shkencore dhe institucionet sociale (bamirëse) mund të riprodhojnë (përfshirë në mënyrë digjitale) një vepër të autorit nga kopja e tyre pjesë e koleksionit të përhershëm, me anë të çdo mjeti, për konservimin dhe ruajtjen, restaurimin teknik dhe riparimin e materialeve, administrimin e një koleksioni të përhershëm, për nevoja të tjera të institucionit nëse nuk kanë qëllime direkte ose indirekte për përfitim ekonomik. 
2. Botuesve të publikimeve të shtypit të vendosur në BE, u jepet e drejta për përdorimin digjital të botimeve të tyre të shtypit, megjithëse këto të drejta zbatohen vetëm për përdorimet nga ofruesit e shërbimeve online dhe jo për përdorimet private ose jo tregtare nga përdoruesit fizikë. 
3. Autorët e veprave të përfshira në një botim shtypi duhet të marrin shpërblim nga të ardhurat sipas përdorimit të botimeve të shtypit nga ofruesit e shërbimeve të shpërndarjes së përmbajtjes në internet. 
4. Krijimi i kushteve të nevojshme për inovacionin dhe industrinë krijuese, përmes garantimit të të drejtave të autorit dhe të drejtave të lidhura me to, ka një rëndësi të veçantë nga pikëpamja kulturore. Kjo është një nga mënyrat kryesore për të siguruar që Shqipëria të ketë të njëjtin nivel krijimtarie dhe prodhimi kulturor me atë evropian, për të siguruarr burimet e nevojshme, si dhe të ruajë pavarësinë e artistëve krijues dhe interpretuesve.
5. Përdoruesit do të kenë qasje më të lehtë në repertorët kombëtarë si dhe ato ndërkombëtarë për muzikën. Kjo do të lehtësonte aksesin ndërkufitar për përmbajtjet që lidhen me kulturën dhe do të pasuronte kështu diversitetin kulturor.
· Ndikimet Gjinore:
Ndryshimet ligjore të propozuara, nuk kanë aspekte specifike të cilat ndikojnë në mënyrë të drejtpërdrejtë në grupe të margjinalizuara apo të aspektit gjinore. E drejta e autorit është një fushë gjithëpërfshirëse, por nëse do të monitorohet drejt dhe do të jetë vullneti i grupeve të interesit mund të ketë ndikim shumë të rëndësishëm. 

Studimet tregojnë që gratë autore (në kuptim të ligjit për të drejtat e autorit) janë të nënpërfaqësuara në të gjitha fushat e pronësisë intelektuale. Edhe në disiplina kreative në të cilat ka një numër të lartë të grave pjesmarrëse, autorët meshkuj, zotërojnë pjesën më të madhë të të drejtave me përfitim ekonomik.

Në Shqipëri, bazuar në të dhënat e administruara për të drejtat e autorit, rezulton se  për vitin 2023 deri në muajin gusht 2024 janë regjistruar 119 vepra në regjistrin e të drejtës së autorit, ku nga të cilat 42 janë autore gra dhe 77 janë autorë burra. Këto të dhëna tregojnë se autorët burra janë një numër më të lartë në regjistrimin të të drejtave. 

Nga ana tjetër, në nivelin e përfaqësimit, nëpërmjet Agjencive të Administrimit Kolektiv, vihet re se Sporteli unik për kryerjen e funksionit të mbledhjes së shpërblimeve, ku agjencitë e administrimit kolektiv “Albautor” dhe “AKDIE” ka në përbërje të organeve drejtuese përfaqësues të gjinisë mashkullore. Ndërsa agjencia e administrimit kolektiv “Faber Collective Phonogram” ka në përbërje të organit drejtues përfaqësues të gjinisë femërore. 

Ndërhyrja ligjore e propozuar, nuk pritet të ketë ndikim të drejtpërdrejtë gjinor. Megjithatë, monitorimi i zbatimit në praktikë, do të kryhet edhe duke mbajtur në vëmendje perspektivën gjinore. 

Më konkretisht: 

Aksesi dhe Shikueshmëria e Shtuar:

Propozimet ligjore mundësojnë një akses më të barabartë në tregjet ndërkombëtare dhe përmbajtjet digjitale dhe si e tillë mund të çojnë në një shikueshmëri më të madhe për krijuesit e përmbajtjes femra dhe ata me identitete gjinore të ndryshme. Megjithatë, vetë grupet e interesit duhet të angazhohen për të promovuar aktivisht përfshirjen gjinore.

Barazia Gjinore në Hapësirën Digjitale:

Hapësira digjitale ka potencialin të sfidojë ose të forcojë pabarazitë gjinore. Për shembull, mund të fuqizojë gratë dhe grupet e margjinalizuara në krijimin dhe shpërndarjen e përmbajtjeve në mënyrë të pavarur, marrë shkas nga përcaktimi i rregullave të mirë përcaktuara në aktin ligjor.

Punësimi:

Sistemi i mirë ligjor i të drejtave të autorit në fushën digjitale, mund të hapë mundësi të reja punësimi në sektorët krijues dhe digjitalë, por vetëm nëse përfshirja gjinore është prioritet. Industria e teknologjisë dhe përmbajtjes ka parë tradicionalisht një balancë gjinore të pabarabartë, me meshkuj që dominojnë shumë pozita të nivelit të lartë. Çdo drejtim që ndikon në këto industri duhet të vlerësohet për potencialin e tij për të përmirësuar ose përkeqësuar përfaqësimin gjinor në fuqinë punëtore.

Përfaqësimi Kulturor dhe i Përmbajtjes:
Ndryshimet ligjore kontribuojnë në një gamë më të gjerë përmbajtjesh që mund të jenë të aksesueshme nëpër territore të ndryshme. Përfaqësimi gjinor në përmbajtje (siç janë zërat e grave në film, muzikë, letërsi, etj.) mund të përfitojë nga këto ndryshime, por vetëm nëse ka një përpjekje të vetëdijshme për të adresuar hendekun gjinor në prodhimin dhe konsumimin kulturor.
· Ndikimi tek konkurenca: 
Ky propozim ligjor nuk ka ndikim të drejtpërdrejtë në konkurencë. Sigurisht duhet të mbahet në vëmendje që në sistemin e të drejtës së autorit kryesisht atë të menaxhimit kolektiv mund të funksionojnë vetëm ato subjekte të cilat i plotësojnë kushtet spëcifike të cilat për nga natyra janë konkuruese. Ndryshimet e reja ligjore kërkojnë teknologji më të avancuar por jo të panjohur për grupet e interesit. 

· Risqet: 
Në përfundim, pasqyrohen dhe rreziqet që mund të veprojnë si barriera për të arritur ndikimin financiar dhe social të pritur nga projektligji për të drejtën e autorit, të cilat mund të jenë të jashtme ashtu edhe çështje të brendshme të zbatimit, si vijon:
1. Pasiguri ligjore dhe rregullatore: 
Kompanitë e përmbajtjes, transmetuesit apo përdorues të tjerë mund të pengojnë zbatimin e dispozitave ligjore për shkak të përgjegjësive të shtuara në lidhje me transparencën dhe garantimin e të drejtave të autorit. 
2. Transmetuesit dhe ritransmetuesit: 
OSHMA-të që ndjekin modelin e autorizimit tradicional të të drejtës së autorit, mund të kenë kundërshtime të autorizimeve shumë territoriale dhe përtej kufijve.

Disa prodhues të përmbajtjes digjitale mund të vazhdojnë të mbështeten autorizime individuale me shtete specifike për shpërndarjen e përmbajtjes, duke krijuar kështu një treg të fragmentuar. Ky kundërshtim mund të pengojë realizimin e një tregu të unifikuar dhe të zvogëlojë mundësitë për kursime kostosh ose zgjerimin e mundësive të tregut. 
3. Barrierat Teknologjike:
Grupet e interesit të cilat do të zbatojnë ligjin për të drejtën e autorit duhet të garantojnë një nivel të caktuar të transparencës përmes teknologjisë. Agjencitë e Administrimit kolektiv mund mos kenë kapacitetet teknologjike të duhura për të garantuar të njëjtin nivle si ato të vendeve të EU.
4. Dinamikat e Tregut dhe Konkurenca

Përqëndrimi i Tregut: platfomat e mëdha digjitale të cilat kanë në përmbajtjen e tyre shumë prodhime shqiptare (si Netflix, Amazon, Spotify) mund të mos jenë të interesuar për tregun shqiptar dhe marrëveshja me palët e interesit mund të jetë shumë e zgjatur në kohë. 
5. Çështje e autorizimit të të drejtave të autorit
Autorizimi i përdorimit shumë territorial mund të përballet me negociata duke sjellë diskutime të zgjatura dhe vonesa në përfitimet financiare. 

6. Kostot e përshtatjes dhe zbatimit

· Përshtatja me rregullat e reja dhe zbatimi me përpikmëri i dispozitave të reja ligjore mund të jenë të kushtueshme për kompanitë më të vogla dhe platformat digjitale. Këto kostot e përputhshmërisë (p.sh., tarifat ligjore, përmirësimi i teknologjive, dhe punësimi i stafit shtesë) mund të rëndojnë për kompanitë dhe të vonojnë realizimin e fitimeve financiare.

· Ky sistem i ri kërkon monitorim dhe raportim të vazhdueshëm për të siguruar përputhshmërinë mund të sjellë gjithashtu kosto të larta operative për kompanitë më të vogla dhe më të mëdha, duke e zvogëluar fitimin nga këto drejtime.
· Kufizimi i Analizës:
1. Supozimet e bëra gjatë analizës mund të përfshijnë:
· Përshtatshmëria e të dhënave financiare dhe sociale nga tregje të tjera, si BE-ja, për të parashikuar efektet për Shqipërinë, për shkak të mungesës së statistikave të detajuara për vendin.

· Stabiliteti i kushteve ekonomike dhe ligjore gjatë periudhës së implementimit të ndryshimeve të propozuara.

· Realizimi i integrimit të ekonomisë digjitale dhe përputhshmëria e legjislacioneve midis Shqipërisë dhe vendeve të tjera të BE-së.

· Përpjekjet e autoriteteve për të mbikëqyrur dhe zbatuar rregullat mbi të drejtat e autorit dhe rritjen e transparencës në qeverisje.

2. Rreziqet dhe Kufizimet:

· Përmbushja e angazhimeve ligjore: Ekziston mundësia që integrimi në legjislacionin evropian të hasë pengesa administrative dhe politike, që mund të vonojnë ose pengojnë përfitimet e pritshme.

· Kostot e administratës: Ndryshimet e propozuara në ligj dhe strukturën e administratës mund të sjellin rritje të shpenzimeve për institucionet përkatëse, duke ndikuar në buxhetin shtetëror dhe mund të pengojnë ndihmën për grupet e prekura.

· Kufizime teknologjike dhe infrastrukturore: Nëse nuk ka zhvillim të mjaftueshëm në infrastrukturën digjitale, mund të pengohet shtrirja e legjislacionit në sektorët digjitalë dhe mediatike.

· Mungesa e mbështetjes nga sektori privat: Zbatimi i ligjit mund të vështirësohet nëse sektori privat nuk ofron mbështetje të mjaftueshme ose nëse pengohen investimet në industrinë kreative.

· Përhapja e piraterisë: Pavarësisht masave të propozuara, pirateria mund të vazhdojë të mbetet një problem i madh, duke e ulur efikasitetin e politikave të implementuara.

Përmbledhje e Vlerësimit të Opsioneve:

Opsioni 0 (status quo) – Nuk preferohet të vijohet me kuadrin rregullator aktual pasi nuk zgjidh problemin në shqyrtim. Një nga objektivat e ndërhyrjes është përafrimi me acquis të BE, rrjedhimisht status quo, nuk është një opsion.  

Ky opsion nuk ka ndikim sepse nuk sjell asnje ndryshim.

Opsioni 1 – Opsioni për rregullime nëpërmjet akteve nënligjore nuk është i përzgjedhur pasi nuk ka normë autorizuese në ligj për të vijuar me akte nënligjore. Gjithashtu, nevojitet prezantimi i koncepteve të reja për të cilat aktualisht nuk ka rregullim.

Ky opsion nuk do të sillte ndikimin e duhur për subjektet që preken nga e drejta e autorit sepse situata aktuale kërkon që të vendosen rregulla dhe parime të përgjithshme që lidhen me mbrojtjen e të drejtës së autorit të cilat sipas legjislacionit në fuqi të Republikës së Shqipërisë vendosen me ligj, ndërsa aktet nënligjore rregullojnë në mnëyrë më të detajuar parashikimet e ligjit dhe në kushtet aktuale kjo është e pamundur.
Opsioni 2 (i preferuar) – Të rregullohet baza ligjore përmes ndryshimeve nё ligjin nr. 35/2016  “Për tё drejtat e autorit dhe tё drejtat e tjera tё lidhura me to”, i ndryshuar pasi adreson problemin, përmbush objektivat dhe kostot lidhen vetëm me shtesën e punonjësve të Drejtorisë për të Drejtën e Autorit. 

Ndryshimet në ligjin aktual ndikojnë te autorët dhe mbajtësit e të drejtës, përdoruesit, agjencitë e administrimit kolektiv, ofruesit e shërbimit mediatik audioviziv, institucionet e kulturës etj. Ndryshimet ligjore fokusohen kryesisht në autorizimet shumë territoriale, mbrojtjen e të drejtës së autorit në internet dhe transmetimet në internet të ofruesve të shërbimeve mediatike. 
Opsioni 3 – Ndryshimet që propozohen nuk prekin më shumë se 50% të ligjit ekzistues si dhe ndërhyrja e shpeshtë mund të cënojë parimin e sigurisë juridike, prandaj nuk përzgjidhet hartimi i një ligji të ri. .

Ndikimet në subjektet e të drejtës nga opsioni 3 janë të njëjta me opsionin 2 përsa i përket të drejtave dhe detyrimeve, por ndryshimet ligjore të propozuara nuk prekin parimet dhe parashikimet në tërësi të ligjit në fuqi, por shtojnë parimet dhe institutet që lidhen me autorizimet shumë territoriale dhe të drejtën e autorit në internet.

Krahasimi i Opsioneve:

· Opsioni 1 ka një ndikim të menjëhershëm, por i vështirë për të menaxhuar për bizneset dhe mund të rrisë kostot afatshkurtra.

· Opsioni 0 (Status Quo) nuk sjell asnjë efekt sepse nuk parashikon ndryshim në situatën aktuale dhe të ardhme. 
· Opsioni 3 sjell ndikime dhe kosto më të mëdha sepse kërkon krijimin e një ligji të ri. Impakti shoqëror shoqërohet me pasiguri juridike sepse do të kërkonte një ligj të ri brenda një periudhe të shkurtër kohore, ndërkohë që parimet dhe institutet kryesore mbeten të njëjta, por parashikon disa parime dhe rregullime të reja, si dhe më pak ndryshime në dispozitat ekzistuese. Ndërsa një ligj i ri do të krijonte konfuzion mbi të drejtën e autorit dhe atë që ajo mbron.
· Opsioni 2 është i preferuar për shkak të balancimit të kostove dhe përfitimeve afatgjata.

Përllogaritjet Net-e të Përgjithshme:

· Opsioni 0: Kosto neto e ulët, përfitime të kufizuara.

· Opsioni 1: Kosto neto më e lartë, përfitime afatshkurtra të matshme.Opsioni 3: Kosto më e lartë, përfitime afatgjata, të shoqëruara me pasiguri juridike.
· Opsioni 2: Kosto neto më e ulët, përfitime më të mëdha afatgjata.
· Opsioni 4: Kosto neto e ulët, përfitime afatshkurtra dhe të kufizuara.
Arsyetimi i opsionit të preferuar
· Zgjidhni opsionin e preferuar, bazuar në analizë.
· Shpjegoni arsyetimin tuaj.
Projektligji, i cili parashikon disa ndryshime dhe shtesa në ligjin ekzistues për të drejtën e autorit, sjell disa risi të cilat përmblidhen si më poshtë:
1. Lehtësimi dhe përmirësimi i dhënies së autorizimeve shumë territoriale nga agjencitë e administrimit kolektiv për veprat muzikore në internet;

2. Krijimi i mekanizamve për mbrojtjen e të drejtës së autorit për publikimet e përdorura në internet;

Krijimi i mekanizamve për mbrojtjen e të drejtës së autorit të përdorura nga platformat elektronike;

3. Vendosja e lehtësirave dhe kufizimeve për përdorimin ën internet të veprave rë mbrojtura nga e drejta e autorit për qëllime kryesisht të lidhura me edukimin, kërkimin shkencor dhe të lidhura drejtpërdrejtë me ruajtjen e trashëgimisë kulturore, përtej kufijve të Republikës së Shqipërisë;

4. Krijimi i disponueshmërisë ndërkufitare për programet televizive dhe radiofonike përtej tregut të Republikës së Shqipërisë, për disa shërbime në internet të transmetuesve dhe për ritransmetimin e programeve televizive dhe radio nëpërmjet mjeteve dhe formave të tjera përveç atyre kabllore;
5. Krijimi i formave të reja transmetimi përmes bashkëpunimit si transmetimi i drejtpërdrejtë;
6. Legjitimimin e të drejtës që të shkëmbehen në nivel ndërkombëtar kopjet e një veprë ose objekt i të drejtave të lidhura të krijuara në një format të përshtatshëm për personat me aftësi të kufizuara në lexim;
7. Përfshirja e fonogrameve dhe mbajtësve të së drejtave të fonogramit në dispozitat për veprat pa autor.

Opsioni i zgjedhur është opsioni nr. 2 që parashikon ndryshimin e ligjit nr.35/2016 “Për të drejtat e autorit dhe të drejtat e tjera të lidhura me to”, i ndryshuar. Ky është parë si opsioni i preferuar, pasi nëpërmjet ndryshimit dhe shtimit të dispozitave të reja do të bëhej i mundur adresimi i problematikave me qëllim përmirësimin e rregullave dhe procedurave të legjislacionit aktual për të drejtën e autorit, duke pasur në fokus nga njëra anë interesin e mbajtësve të të drejtave dhe të drejtat e tyre ekskluzive nga krijimet intelektuale dhe nga ana tjetër përdoruesit e të drejtës së autorit. 

Përmes këtij opsioni arrihen objektivat dhe adresohen problemet që diktojnë nevojën për ndërhyrje dhe paraqet kosto më të ulët. Edhe nga pikëpamja e teknikës legjislative ky opsion është opsioni i preferuar për shkak se nuk parashikohet të kryhen ndryshime që prekin më shumë se 50% të dispozitave të ligjit. Ndryshimi i dispozitave aktuale ose shtimi i dispozitave të reja është një mjet i mjaftueshëm dhe i përshtatshëm për adresimin e problemit dhe arritjen e objektivave, pasi problematikat e evidentuara mund të adresohen më së miri me ndryshimet në dispozitat e ligjit në fuqi dhe përfshirjes së dispozitave të reja ku shihet e nevojshme.
Çdo masë me karakter jorregullator nuk i shërben qëllimit të ndërhyrjes dhe arritjes së objektivave. Sa i përket kostove të këtyre opsioneve, krahas kostove që vijnë si rezultat i mosndërhyrjes në ligj, kostot do të shtohen edhe për shkak se, pavarësisht kryerjes së aktiviteteve ndërgjegjësuese apo vetërregullimit, objektivat nuk mund të arrihen. Vlerësohet se sipas këtyre dy opsioneve nuk shënohet ndonjë rritje e nivelit të mbrojtjes së të drejtave dhe as adresim i problematikave të hasura. Sa i përket kostove për mbajtësit e të drejtave, përdoruesit dhe qeverinë, ato do të jenë të larta dhe eventualisht do të rriten për shkak të mosveprimit. 
Analiza me shumë kritere është një metodë nëpërmjet të cilës krahasohen opsionet e ndryshme për ndërhyrje. Kjo analizë përdoret në rastet kur analiza e kosto – përfitimit dhe analiza  - efektivitetit nuk rezultojnë të dobishme. Ky mjet përdoret për të krahasuar opsionet në raport me disa kritere të paravendosura. Kjo metodë realizohet përfshin hapat e mëposhtëm:

• Përcaktimin e kritereve; 

• Vendosjen e peshës për secilin sipas rëndësisë relative;

• Zgjidhjen e shkallës së performancës;

• Vendosjen e pikëve alternativave përkundrejt secilit kriter;

• Kombinimin e peshave me pikët për të arritur në vlerën totale;

• Diskutimin mbi kufizimet e analizës;

• Rekomandimet në bazë të analizës.

Opsioni 0 (status quo) – Nuk preferohet të vijohet me kuadrin rregullator aktual pasi nuk zgjidh problemin në shqyrtim. Një nga objektivat e ndërhyrjes është përafrimi me acquis të BE, rrjedhimisht status quo, nuk është një opsion.

Opsioni 1 – Opsioni për rregullime nëpërmjet akteve nënligjore nuk është i përzgjedhur pasi nuk ka normë autorizuese në ligj për të vijuar me akte nënligjore. Gjithashtu, nevojitet prezantimi i koncepteve të reja për të cilat aktualisht nuk ka rregullim.

Opsioni 2 (i preferuar) – Të rregullohet baza ligjore përmes ndryshimeve nё ligjin nr. 35/2016  “Për tё drejtat e autorit dhe tё drejtat e tjera tё lidhura me to”, i ndryshuar pasi adreson problemin, përmbush objektivat dhe kostot lidhen vetëm me shtesën e punonjësve të Drejtorisë për të Drejtën e Autorit. 

Opsioni 3 – Ndryshimet që propozohen nuk prekin më shumë se 50% të ligjit ekzistues si dhe ndërhyrja e shpeshtë mund të cënojë parimin e sigurisë juridike, prandaj nuk përzgjidhet hartimi i një ligji të ri.
Opsioni 4 - Fushata ndërgjegjësuese kombëtare dhe sektoriale, të cilat kanë si qëllim edukimin e publikut të gjerë, përdoruesit e internetit, studentët dhe profesionistët për të rritur ndërgjegjen mbi rëndësinë e të drejtës së autorit dhe rreziqet e piraterisë digjitale.
· Kriteret që tregojnë arritjen e objektivit për të përmirësuar të drejtën e autorit:

· Përafrimi me acqui të BE dhe standartet ndërkombëtare;

· Efektiviteti në eleminimin e boshllëqeve ligjore aktuale;

· Efektiviteti në garantimin e sigurisë juridike dhe qëndrueshmërisë afatgjatë;

· Efektiviteti në garantimin e të drejtës së autorit online;

· Krijimi i mekanizmave për zbatueshmërinë institucionale të opsionit të preferuar;

· Kosto - efektiviteti.

· Pesha e kritereve sipas rëndësisë relative:

· Përafrimi me acqui të BE dhe standartet ndërkombëtare: 4
· Efektiviteti në eleminimin e boshllëqeve ligjore aktuale: 4
· Efektiviteti në garantimin e sigurisë juridike dhe qëndrueshmërisë afatgjatë: 4

· Efektiviteti në garantimin e të drejtës së autorit online: 4

· Krijimi i mekanizmave për zbatueshmërinë institucionale të opsionit të preferuar: 3

· Kostot - efektiviteti: 5
· Matrica e performancës

	Kriteret
	Pesha
	Opsioni 0
	Opsioni 1
	Opsioni 2
	Opsioni 3
	Opsioni 4

	Përafrimi me acqui të BE dhe standartet ndërkombëtare
	4
	1 (4)
	1 (4)
	4 (16)
	4 (16)
	1 (4)

	Efektiviteti në eleminimin e boshllëqeve ligjore aktuale
	4
	0 (0)
	1 (4)
	4 (16)
	4 (16)
	0 (0)

	Efektiviteti në garantimin e sigurisë juridike dhe qëndrueshmërisë afatgjatë
	4
	1 (4)
	1 (4)
	4 (16)
	3 (12)
	2 (8)

	Efektiviteti në garantimin e të drejtës së autorit online
	4
	0 (0)
	2 (8)
	4 (16)
	 (16)
	1 (4)

	Krijimi i mekanizmave për zbatueshmërinë institucionale të opsionit të preferuar
	3
	0 (0)
	2 (6)
	3 (9)
	3 (9)
	1 (3)

	Kostot - efektiviteti
	5
	1 (5)
	2 (10)
	5 (25)
	3 (15)
	2 (10)

	Pikët
	
	13
	36
	98
	84
	29


Analiza me shumë kritere tregon se opsioni 2 (rregullimi i bazës ligjore nëpërmjet ndryshimeve ligjore të ligjit ekzistues) është vlerësuar me më shumë pikë dhe ne e kemi zgjedhur atë si opsionin tonë të preferuar.

Analiza e kosto – përfitimit 
Sipas opsionit 2 të preferuar, kostoja përbëhet vetëm nga efektet financiare në buxhetin e shtetit për pagën e stafit shtesë të Drejtorisë për të Drejtën e Autorit ... Kjo kosto është minimale krahasuar me përfitimet që grupet e prekura dhe shoqëria do të marrin nga ndërhyrja legjislative dhe përmbushja e objektivave. 
Analiza e kosto – efektivitetit
Sipas analizës së kostos opsioni nr. 2 sjell koston më të ulët pasi ajo përbëhet vetëm nga efektet financiare në buxhetin e shtetit shtesën mbi pagën e koordinatorëve për natyrë të veçantë pune dhe njëkohësisht garanton përmbushjen e objektivave të analizuar më sipër. 

Çështje të zbatimit
· Shpjegoni pengesat e mundshme për zbatimin e opsionit të zgjedhur.
· Shpjegoni se cila strukturë do të jetë përgjegjëse për zbatimin e opsionit të zgjedhur

· Përshkruani masat që do të ndërmerren gjatë zbatimit për të arritur qëllimet e politikës.
Drejtoria për të Drejtën e Autorit ose Drejtoria e Përgjithshme e të Drejtës së Autorit, në Ministrinë e Ekonomisë, Kulturës dhe Inovacionit do të vijojë të jetë institucioni publik përgjegjës për zbatimin e ligjit për të drejtat e autorit.  Për të arritur qëllimet e politikës dhe zbatim efektiv të kuadrit ligjor, struktura ekzistuese propozohet të zgjerohet në Drejtori të Përgjithshme, sipas shpjegimeve të dhëna më sipër. Pengesat për zbatimin e opsionit të preferuar mund të jenë vonesat në miratimin e projektligjit, mospërmbushja në mënyrën e duhur të detyrimeve që burojnë nga projektligji nga ana e autoriteteve publike dhe grupeve të interesit dhe niveli i ulët i ndërgjegjësimit mbi të drejtën e autorit. 
Masat që do të ndërmerren gjatë zbatimit për arritjen e qëllimeve të politikës janë: hartimi i akteve nënligjore në zbatim të tij, intensifikimi i aktiviteteve ndërgjegjësuese për insitucionet publike dhe grupet e interesit në këtë fushë, bashkëpunimi ndërmjet Drejtorisë për të Drejtën e Autorit dhe ISHMT, AKEP dhe AMA. 
Në zbatim të projektligjit, parashikohet të miratohen disa akte nënligjore, lidhur me:

· Procedurën e regjistrimit të marrëveshjeve/kontratave të kalimit të të drejtave pasurore në formë ekskluzive (me vendim të Këshillit të Ministrave);

· Procedurën për mbrojtjen e të drejtës së autorit dhe të drejtave të tjera të lidhura me të në shërbimet në internet, afatet dhe tarifat e këtij shërbimi (me Vendim të Këshillit të Ministrave);
· Shpenzimet e procedurës para Këshillit Kombëtar për të Drejtën e Autorit (me Vendim të Këshillit të Ministrave);

· Manualin e përkufizimeve të ligjit për të drejtat e autorit (me urdhër të ministrit përgjegjës për të drejtat e autorit).
Me qëllim zbatimin e ndryshimeve të propozuara në projektligj dhe mbrojtjen e të drejtës së autorit, synohet të kryhen aktiviteteve bazuar në planifikimet e Strategjisë Kombëtare për Pronësinë Intelektuale. Referuar këtij dokuemnti, aktivitetet përfshijnë zhvillimin e programeve praktike mësimore në shkollat fillore dhe të mesme për të drejtën e autorit, trajnimin e mësuesve në lidhje me këtë fushë, ndërgjegjësimin në nivelin parauniversitar dhe universitar të cilët duhet të mësojnë mbi rëndësinë e te drejtës së autorit dhe të drejtave të lidhura me to, mësojnë si t’i respektojnë ato dhe si t’i përdorin ato për mbrojtjen e krijimtarisë së tyre dhe potencialit inovativ. Në fokus do të jetë sensibilizimi i mbrojtjes të së drejtës së autorit, kuptimi i rëndësisë së respektimit të kësaj të drejte.

Një pjesë e planifikimet, bashkëpunimeve, trajnimeve dhe aktiviteteve synohen të realizohen nëpërmjet mbështetjes së projektit shqiptaro-zvicerian ALSIP, i cili ka në fokus pronësinë intelektuale. Mbështetja nga ky projekt ka për qëllim zbatimin e planifikimeve që lidhen me të drejtën e autorit dhe mbrojtjen e saj, veçnërisht në sfidat aktuale dhe të ardhme.

Sa i përket intensifikimit të aktiviteteve ndërgjegjësuese për institucionet publike, do të konsistojnë në fushata të koordinuara ndërgjegjësuese kombëtare, duke organizuar takime me fokus te publiku i gjerë, institucionet publike dhe grupet e interesit (artistë, autorë, OJF, njësitë tregtare), gjithashtu me anë të shfrytëzimit të mediave analoge dhe digjitale për shpërndarjen e mesazheve edukative mbi të drejtën e autorit. 

Lidhur me bashkëpunimin ndërmjet Drejtorisë për të Drejtën e Autorit dhe ISHMT, AKEP dhe AMA-s, synohet organizimi i trajnimeve dhe seminareve për institucionet publike, punonjësit e institucioneve shtetërore që përdorin ose administrojnë përmbajtje të mbrojtur nga e drejta e autorit (ministri, universitete, bashki etj), shpërndarje të manualeve praktike dhe udhëzuese për menaxhimin korrekt të përmbajtjes me të drejtë autori. Për të nxitur bashkëpunimin midis institucioneve, përveç memorandumeve ekzistuese të bashkëpunimit, do të nënshkruhen memorandume bashkëpunimi, me synim harmonizimin dhe bashkërendimin e kompetencave institucionale. Me ndryshimet e reja të projektligjit, veçanërisht për të drejtën e autorit online, bashkëpunimi në nivel institucional përfshin institucionet fusha e veprimtarisë të së cilëve lidhet me të drejtën e autorit online si: Inspektoriatin Shtetëror të Mbikqëyrjes së Tregut, i cili është institucioni përgjegjës për zbatimin e kërkesave të mbrojtjes së pronësisë intetelektuale, përfshirë dhe të drejtën e autorit; Autoritetin e Mediave Audiovizive i cili është autoriteti rregullator në fushën e shërbimeve të transmetimeve audio dhe audiovizive dhe shërbimeve të tjera mbështetëse në territorin e Republikës së Shqipërisë; Autoriteti i Komunikimeve Elektronike dhe Postare i cili është organi rregullator, i cili mbikëqyr kuadrin rregullator, të përcaktuar nga ligji për komunikimet elektronike në Republikën e Shqipërisë, nga ligji për shërbimin postar, si dhe nga politikat e zhvillimit të fushës së komunikimeve elektronike dhe shërbimeve postare, të përcaktuara nga Këshilli i Ministrave. 
Faza e monitorimit dhe vlerësimit
· Jepni një përshkrim të përmbledhur të masave të monitorimit dhe të vlerësimit.
· Identifikoni kriteret/treguesit për të matur arritjen e objektivave ose progresin drejt tyre.
Monitorimi dhe vlerësimi i ndërhyrjes ligjore të propozuar do të realizohet nga Ministria e Ekonomisë, Kulturës dhe Inovacionit dhe Drejtoria e Përgjithshme e të Drejtës së Autorit, në bashkëpunim me autoritetet e tjera publike (ISHMT dhe AKEP), sipas matricës së mëposhtme. 
Me qëllim monitorimin e plotë të efektit të ndërhyrjes ligjore, Drejtoria e Përgjithshme e të Drejtës së Autorit do të bashkëpunojë ngushtësisht me të gjithë grupet e interesit për të mbledhur të dhëna, si dhe duke kryer sondazhe për të vlerësuar situatën faktike. 

	Objektivi
	Treguesit

	Përmirësimi i nivelit të përafrimit me acquis të Bashkimit Europian (BE), sipas gjetjeve në raportin e progresit të vitit 2024, për kapitullin 7 (pronësia intelektuale), duke përmbushur edhe masat e parashikuara nga PKIE, brenda vitit 2025. 


	Rritja e nivelit të vlerësimit nga Komisioni Europian me të paktën një shkallë (p.sh. nga “niveli i përgatitjes – pjesërisht i përgatitur” në “niveli i përgatitjes – mesatarisht i përgatitur” ose nga “progres i kufizuar” në “progres i moderuar / i mirë”) në Raportin e Progresit 2025 për kapitullin 7, si rezultat i zbatimit të ndryshimeve ligjore dhe masave të PKIE.

	Adresimi i problematikave lidhur me shkeljet e së drejtës së autorit, veçanërisht në ambiente digjitale (pirateria në internet), me hyrjen në fuqi të ndryshimeve ligjore. 


	1. Numri i çështjeve administrative të shqyrtuara nga Drejtoria e Përgjithshme e të Drejtës së Autorit.
2. Numri i faqeve pirate të mbyllura.
3. Numri i veprave audiovizuale të ritransmetuara.
4. Numri i publikuesve të shpërblyer për përdorimin e të drejtës së autorit.
5. Numri i autorizimeve për përdorimin e të drejtës së autorit.
6. Numri i kërkesave për regjistrim të të drejtave të autorit.
7. Rritja e numrit të ofruesve të përmbajtjes digjitale (p.sh., platformat e transmetimit, botuesit digjitalë) që ofrojnë shërbime në Republikën e Shqipërisë.

	Autorizimet shumë territoriale 
	Numri i marrëveshjeve shumë territoriale të lidhura mes agjencisë së administrimit kolektiv Albautor dhe FAAD me simotrat jashtë territorit të RSH.

	Akses dhe përshtatshmëria e Konsumatorëve
	1. Rritja e numrit të konsumatorëve që kanë akses në përmbajtje digjitale ndërkufitare pa kufizime gjeografike. 

2. Mungessa e ankesave të konsumatorëve mbi disponueshmërinë dhe aksesueshmërinë e përmbajtjeve digjitale në disa gjuhë dhe territore.


Raporti i Vlerësimit të Ndikimit - Shtojca 2/a
Tabela: Vlera Aktuale Neto në total (VAN) - kostot dhe përfitimet me vlerë monetare të përcaktuar në milionë lekë (ALL) e zbritur për 10 vjet (Vlera aktuale e kostos dhe vlera aktuale e përfitimit), krahasuar me status quo-në.    
 LINK Excel.SheetBinaryMacroEnabled.12 "C:\\Users\\nako\\Downloads\\Shembull i llogaritjes se Costo  perfitimeve  te RIAs - CBA calculation alb.xlsb" "Tabela Perfundimtare !R2C1:R21C11" \a \f 5 \h  \* MERGEFORMAT 
	
	Viti 1
	Viti 2
	Viti 3
	Viti 4
	Viti 5
	Viti 6
	Viti 7
	Viti 8
	Viti 9
	Viti 10

	Faktori zbritës 
	                    1.00 
	                 0.95 
	                  0.91 
	                 0.87 
	                 0.82 
	                 0.79 
	                 0.75 
	                   0.71 
	                  0.68 
	                    0.65 

	Kosto për buxhetin - një herë
	
	
	
	
	
	
	
	
	
	

	Kosto për buxhetin - në vazhdimësi
	30.17
	30.17
	30.17
	30,17
	30,17
	30,17
	30,17
	30,17
	30,17
	30,17

	Kosto për bizneset - një herë 
	
	
	
	
	
	
	
	
	
	

	Kosto për bizneset - në vazhdimësi
	
	
	
	
	
	
	
	
	
	

	Kosto për grupet e tjera - një herë
	
	
	
	
	
	
	
	
	
	

	Kosto për grupet e tjera - në vazhdimësi
	
	
	
	
	
	
	
	
	
	

	Kosto në total 
	30.17
	30.17
	30.17
	30,17
	30,17
	30,17
	30,17
	30,17
	30,17
	30,17

	Kosto e zbritur= Kosto në total x Faktori zbritës
	30.17
	28.66
	27.45
	26.25
	24.74
	23.43
	22.63
	21.42
	20.51
	19.61

	Përfitimet për buxhetin – një herë
	
	
	
	
	
	
	
	
	
	

	Përfitimet për buxhetin – në vazhdimësi
	
	
	
	
	
	
	
	
	
	

	Përfitimet për grupet e tjera – një herë
	
	
	
	
	
	
	
	
	
	

	Përfitimet për grupet e tjera – në vazhdimësi
	
	
	
	
	
	
	
	
	
	

	Përfitimet për biznesin – një herë
	
	
	
	
	
	
	
	
	
	

	Përfitimet për biznesin – në vazhdimësi
	
	
	
	
	
	
	
	
	
	

	Përfitimet totale
	
	
	
	
	
	
	
	
	
	

	Vlera prezente aktuale e përfitimit në total
	30.17
	
	
	
	
	
	

	Vlera prezente aktuale e kostos në total
	30,17
	
	
	
	
	
	

	Vlera Prezente Neto Aktuale (VAN) = Vlera aktuale e përfitimit në total – Vlera aktuale e kostos në total
	30.17
	
	
	
	
	
	


Raporti i vlerësimit të ndikimit - Shtojca 2/a
Tabela: Vlera aktuale neto në total (VAN) - kostot dhe përfitimet me vlerë monetare të përcaktuar në milionë lekë e zbritur për 10 vjet (Vlera aktuale e kostos dhe vlera aktuale e përfitimit); krahasuar me status quo-në.  
 LINK Excel.SheetBinaryMacroEnabled.12 "C:\\Users\\nako\\Downloads\\Shembull i llogaritjes se Costo  perfitimeve  te RIAs - CBA calculation alb.xlsb" "Tabela Perfundimtare !R2C1:R21C11" \a \f 5 \h  \* MERGEFORMAT 
Kjo shtesë, llogaritet në vlerën Lekë  30,166,800
Raporti i vlerësimit të ndikimit - Shtojca 2/b
Tabelë: Vlera aktuale neto në total e çdo opsioni
	Opsioni
	Vlera aktuale në milionë lekë
	Vlera aktuale neto në milionë lekë

	
	Kosto
	Përfitimi
	

	Opsioni 0
	N/A
	N/A
	N/A

	Opsioni 1
	N/A
	N/A
	N/A

	Opsioni 2
	Lekë  30,166,800
	Nuk disponohen të dhëna
	Lekë  30,166,800

	Opsioni 3
	N/A
	Nuk disponohen të dhëna
	N/A


                                                                       MINISTËR
                                                                           Blendi Gonxhja

